
ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓐᖏᓐᓂᖅ ᐊᑐᖅᑐᓪᓚᕆᐅᕗᑦ 

ᒪᓕᒐᓕᐅᕐᕕᐅᑉ ᐊᐅᓚᓂᖏᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ ᐃᓗᐃᒃᑲᓂᒃ ᑕᑯᓐᓇᕈᑦᑕ.  

ᓄᓇᕗᒻᒥᐅᑦ ᓂᕆᐅᖕᓂᖃᕐᒪᑕ ᓂᕈᐊᖅᑕᑎᑦ ᒪᓕᒐᓕᐅᖅᑏᑦ, ᓱᓕᔫᒐᓱᒋᔭᐅᒐᒥᒃ ᐃᓂᖏᓐᓄᑦ 

ᓂᕈᐊᖅᑕᐅᔪᑦ, ᐊᐅᓚᓂᖃᕆᐊᖃᖅᑐᑦ ᑕᖅᑲᒃᑯᐊ ᓯᕗᓪᓕᐅᑎᓯᒪᓗᓂᒋᑦ ᐃᒻᒥᓂᒃ 

ᐃᓱᒪᒋᓐᖏᓐᓂᖅᓴᐅᓗᓂ, ᐊᒻᒪ ᑎᑎᕋᕐᕕᖕᒥ ᐊᑐᔾᔮᓐᖏᓐᓂᖓ ᐃᒻᒥᒧᑦ ᓂᕈᐊᕐᓂᒃᑯᑦ ᐃᓄᖕᓄᑦ 

ᑕᐃᑯᖓ ᐃᓕᔭᐅᓚᐅᖅᓯᒪᖕᒪᑦ.  ᑎᑎᕋᕐᕕᓂ ᐃᒻᒥᒧᑦ ᐱᕚᓪᓕᐅᑕᐅᔭᕆᐊᖃᓐᖏᓚᖅ ᐃᒻᒥᒧᑦ, 

ᐃᓚᒥᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᖃᐅᔨᒪᔮᒥᓄᑦ. 

ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ, ᓯᕗᓪᓕᖅᐹᑦ ᒪᓕᒐᓕᐅᖅᑏᑦ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᕐᒥᒃ ᐊᓂᒍᖅᑎᑦᑎᓚᐅᖅᓯᒪᔪᑦ 2001−ᒥ.  ᑖᓐᓇ ᐱᖁᔭᕐᔪᐊᖅ ᐱᖁᔭᖅᑎᒍᑦ 

ᓇᓗᓇᐃᖅᓯᕗᖅ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᖏᖅᓯᒪᑦᑎᐊᕐᓂᖏᓐᓂᒃ ᐊᒻᒪ 

ᑕᐃᒪᓐᖓᓕᒫᖅ ᐱᐅᓂᖅᓴᒧᑦ ᐊᐅᒪᓂᖃᕐᓂᐊᕐᓗᑎᒃ ᓱᓕᑦᑎᐊᕐᓂᕐᒥᒡᓗ ᑐᓐᖓᕕᖃᕐᓗᑎᒃ.  

ᐋᖅᑭᒃᓱᐃᓯᒪᕗᖅ ᒪᓕᒐᓂᒃ ᓵᑕᒃᓴᐅᔾᔪᑎᒃᓴᓂᒡᓗ ᓯᖁᒥᑦᑎᓐᓂᖅᐸᑕ.  ᓴᖅᑭᑦᑎᓚᐅᕐᒥᔪᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐃᖅᑲᓇᐃᔮᖓᓂᒃ, ᒪᓕᒐᓕᐅᕐᕕᖕᒧᑦ ᐊᑕᓂᖃᓐᖏᓪᓗᓂ ᑲᒪᔨᐅᔫᑉ 

ᐃᓂᖓᓂᒃ.  ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓪᓗᐊᑕᖏᑦ ᐃᑲᔪᖃᑦᑕᕐᓂᐊᕐᓗᑎᒃ 

ᒪᓕᒐᓕᐅᖅᑎᓂᒃ ᐊᖏᖅᓯᒪᔭᓂ ᐱᖁᔭᕐᔪᐊᒃᑯᑦ ᐊᑐᕈᓐᓇᖁᓪᓗᒋᑦ, ᓱᓕᑦᑎᐊᕐᓂᕐᒥᒡᓗ 

ᑐᓐᖓᕕᖃᕐᓗᑎᒃ ᓯᖁᒥᑦᑎᑦᑕᐃᓕᒪᓂᒃᑯᑦ ᐱᖁᔭᕐᔪᐊᕐᒥᒃ. 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᓕᐅᕐᕕᖕᒧᑦ ᐊᑕᓂᖃᓐᖏᖢᓂ ᑲᒪᔨᐅᕗᖅ, 

ᑎᒃᑯᐊᖅᑕᐅᓲᖑᓪᓗᓂ ᓄᓇᕗᑦ ᑲᒥᓴᓇᖓᓐᓄᑦ, ᒪᓕᒡᓗᒋᑦ ᒪᓕᒐᓕᐅᖅᑏᑦ ᐊᑐᓕᖁᔭᓕᐊᖏᑦ, 

ᐃᓕᓯᒪᓲᖑᓪᓗᓂᓗ ᑕᓪᓕᒪᓄᑦ ᐊᕐᕌᒍᓄᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓪᓗᐊᑕᖏᑦ 

ᐃᑲᔪᖃᑦᑕᕐᓂᖅ ᒪᓕᒐᓕᐅᖅᑎᓂᒃ ᐱᔭᒃᓴᖅᑖᕆᓯᒪᔭᒥᓂᒃ ᑲᔪᓯᑎᑦᑎᑦᑎᐊᖁᓪᓗᒋᑦ ᐊᒻᒪ 

ᑕᐃᒪᓐᖓᖓᓕᒫᖅ ᑕᖅᑲᒃᑯᐊ ᓯᕗᓪᓕᐅᑎᓯᒪᖃᑦᑕᕐᓗᒋᑦ, ᓱᓕᑦᑎᐊᕐᓂᕐᒥᒃ ᑐᓐᖓᕕᖃᕐᓗᑎᒃ 

ᐊᒻᒪ ᓯᖁᒥᑦᑎᑦᑕᐃᓕᒪᓂᕐᒥᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᓕᒫᓂᒃ. 

ᐱᖁᔭᕐᔪᐊᖅ ᐅᖃᖅᓯᒪᖕᒥᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᑐᓂᓯᖃᑦᑕᕐᓗᓂ ᐅᖃᖅᑎᒧᑦ ᐊᒻᒪ ᒪᓕᒐᓕᐅᖅᑎᓄᑦ, ᐅᓂᒃᑲᐅᓯᓕᖕᓂᒃ 

ᖃᓄᐃᓕᐅᖃᑦᑕᓚᐅᖅᓯᒪᖕᒪᖔᑦ ᑮᓇᐅᔭᓕᕆᓐᓇᐅᑉ ᐊᕐᕌᒋᒍᐊᓂ ᐊᓂᒍᓚᐅᖅᑎᒥ,  

ᑕᐃᒪᐃᓐᓂᖓᓄᑦ, ᐅᑯᐊ ᐅᓂᒃᑳᑦ ᐅᓂᒃᑲᐅᓯᓖᑦ ᖃᓄᐃᓕᐅᕐᓂᕆᓚᐅᖅᑕᓐᓂᒃ ᐊᐃᕐᕆᓕ 

2020−ᒥᑦ ᒫᔾᔨ 2021-ᒧᑦ. 

2020/2021 ᐊᑐᖅᑎᓪᓗᒍ ᑲᓇᑕ, ᓄᓇᕗᑦ ᐊᒻᒪ ᓄᓇᐊᕐᔪᐊᓕᒫᖅ ᓄᕙᖕᓇᕐᔪᐊᕐᒧᑦ 

ᑎᑭᑕᐅᓚᐅᖅᑐᑦ, ᓄᕙᒡᔪᐊᕐᓇᖅ 19−ᒥᒃ ᐊᑦᑎᖅᑕᐅᓪᓗᓂ.  ᑕᒪᓐᓇ ᓄᕙᒡᔪᐊᕐᓇᖅ 

ᐃᓄᓕᒫᓂᒃ ᐃᒻᒥᒃᑰᖅᑐᓂᒃ ᐃᓘᓐᓇᖏᓐᓂᒡᓗ ᓇᐅᒃᑯᓕᒫᖅ ᐊᒃᑐᐃᔪᖅ, ᐊᒻᒪ ᓄᓇᕗᒻᒥᐅᓕᒫᑦ 

ᐊᒃᓱᕈᖁᔭᐅᓯᒪᓪᓗᑎᒃ ᒪᓕᑦᑎᐊᖁᔭᐅᓚᐅᖅᖢᑎᒡᓗ ᐃᓄᑑᔪᒃᑯᕕᖕᒦᑦᑕᕆᐊᖃᖅᖢᑎᒃ 

ᐱᒋᐊᕐᓂᖓ 

ᐊᓯᖏᓐᓂᒡᓗ ᐊᑐᕆᐊᖃᖅᖢᑎᒃ.  ᒪᓕᒃᑕᐅᔭᕆᐊᓖᑦ ᐋᖅᑭᒃᓱᖅᑕᐅᓚᐅᖅᓯᒪᔪᑦ 

ᓇᓗᓇᐃᖅᓯᓯᒪᔪᑦ ᖃᓄᖅ ᐃᓄᐃᑦ ᐃᖅᑲᓇᐃᔭᕈᓐᓇᕐᒪᖔᖏᑦ ᐃᖅᑲᓇᐃᔭᕐᕕᖕᓂ, ᐊᖏᕐᕋᒥ 

ᐊᒻᒪ ᐃᓕᓐᓂᐊᕐᕕᖕᓂ.  ᐊᒥᓱᑦ ᐊᖏᕐᕋᒥᓂ ᐃᖅᑲᓇᐃᔭᕆᐊᖃᓚᐅᖅᑐᑦ, ᐊᒻᒪ ᓄᓇᕗᒻᒧ 

ᓄᓇᕗᒻᒥᓗ ᐃᖏᕐᕋᔭᖕᓂᒃ ᑲᑦᑑᒥᑎᑕᐅᓯᒪᓪᓚᕆᓚᐅᖅᖢᓂ ᓄᓇᕗᒻᒥᐅᓕᒫᑦ ᐋᓐᓂᐊᑖᖁᓇᒋᑦ.  

ᖃᐅᔨᒪᔨᑕᖃᖃᑦᑕᓚᐅᖅᑐᒍᑦ ᑐᑭᒧᐊᒃᑎᖃᖅᖢᑕᓗ ᐅᖁᒪᐃᓐᓂᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ 

ᐊᒻᒪ ᒐᕙᒪᒃᑯᓐᓂ ᓯᕗᒃᑲᖅᑕᖅᑎᒋᔭᐅᔪᓂᒃ. 

ᑕᐃᒪᐃᓐᓂᖓᓄᑦ ᐅᕙᖓᓗ ᓂᕈᐊᖅᑕᐅᓯᒪᔪᓪᓗ ᒪᓕᒐᓕᐅᖅᑏᑦ ᓵᓐᖓᖃᑦᑕᐅᑎᓪᓗᑕ 

ᑲᑎᒪᖃᑎᒌᒍᓐᓇᓚᐅᓐᖏᑦᑐᒍᑦ, ᑕᐃᒪᐃᒻᒪᓪᓗ ᐅᖄᓚᐅᑎᒃᑰᖔᓚᐅᖅᑐᒍᑦ 

ᐅᖃᓪᓚᖃᑎᒌᖕᓂᒃᑯᓪᓗ.  ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒥᓇᓐᖏᓚᖅ ᐊᑐᒃᑲᓐᓂᕈᒥᓇᓐᖏᓚᕐᓗ, 

ᐃᑲᔫᑎᓪᓚᕆᐅᓂᖅᓴᐅᓲᖑᖕᒪᑦ ᒪᑐᐃᖓᓂᖅᓴᐅᓐᓇᖅᖢᓂᓗ ᓵᓐᖑᖃᑦᑕᐅᑎᓪᓗᓂ 

ᑲᑎᒪᖃᑎᖃᖅᖢᓂ.  ᖁᔭᓐᓇᒦᕈᒪᔭᒃᑲ ᐃᓘᓐᓇᖏᑦ ᒪᓕᒐᓕᐅᖅᑏᑦ ᐊᒻᒪ ᐃᖅᑲᓇᐃᔭᖅᑏᑦ 

ᐅᑕᖅᑭᑦᑎᐊᕈᓐᓇᓚᐅᕐᒪᑕ ᐊᒻᒪ ᐃᑲᔪᕈᓐᓇᓚᐅᕐᒪᑕ ᑕᒪᓐᓇ ᐱᔭᕐᓂᓐᖏᑦᑐᖅ 

ᐊᑐᕆᐊᖃᓚᐅᖅᑎᓪᓗᑎᒍᑦ. 

ᓈᒻᒪᓈᕐᓂᐊᖅᑰᖅᑐᖓ ᐅᖃᕈᒪ ᓄᓇᕗᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖓ ᐃᒻᒪᑲᓪᓛᓗᒃ 

ᐋᖅᑭᒃᑕᐅᓚᐅᕐᓂᖓᓂᒃ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ “ᑕᐃᒪᓐᖓᓕᒫᖅ ᖁᕝᕙᓯᖕᓂᖅᐹᓂᒃ 

ᐃᖅᑲᓇᐃᔭᖅᑎᑦᑎᐊᕙᐅᔪᓐᓇᕐᓂᐊᕐᒪᑕ ᐃᓄᖕᓄᑦ ᑐᕌᖓᔪᓂᒃ ᐱᔭᒃᓴᓂᒃ 

ᐱᓕᕆᐊᖃᖅᑎᓪᓗᒋᑦ”.  ᑖᓐᓇ ᐱᖁᔭᕐᔪᐊᖅ ᓵᓐᖓᓗᐊᓐᖑᐊᖅᐳᖅ ᑕᖅᑲᒃᑯᓄᖔᖅᑐᑦ 

ᓯᕗᓪᓕᐅᔾᔭᐅᖃᑦᑕᕈᓐᓇᕐᓂᐊᕐᒪᑕ ᐃᒻᒥᓂᒃ ᐃᓱᒪᒋᓐᖏᓐᓂᖅᓴᐅᓗᓂ.  ᓴᖅᑭᔮᖅᑎᑦᑎᕗᖅ 

ᓄᓇᕗᒻᒥᐅᑦ ᑭᓐᖒᒪᔭᖏᓐᓂᒃ ᓂᕆᐅᒋᔭᖏᓐᓂᒡᓗ ᓂᕈᐊᓚᐅᖅᑕᒥᓂᑦ.  

ᓴᖅᑭᔮᖅᑎᑦᑎᒃᑲᓐᓂᖅᐳᖅ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᔪᓐᓇᕐᓂᕐᒥᒃ ᓱᓕᑦᑎᐊᕐᓂᕐᒥᒡᓗ 

ᑐᓐᖓᕕᖃᕐᓂᖓᓂᒃ ᓄᓇᕗᑦ ᒪᓕᒐᓕᐅᕐᕕᐊ. 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᑐᓐᖓᕕᖏᑦ ᐃᒪᐃᓕᖓᔪᑦ: 

a) ᓱᓕᑦᑎᐊᕐᓂᖅ ᓯᕗᓪᓕᖅᐹᖑᕗᖅ ᖁᕝᕙᓯᖕᓂᖅᐹᖑᕗᕐᓗ ᓂᕈᐊᖅᑕᐅᓯᒪᔫᑉ 

ᐃᖅᑲᓇᐃᔮᖏᓐᓂ; 

b) ᓄᓇᕗᒻᒥᐅᑕᐃᑦ ᓂᕆᐅᖕᓂᖃᕆᐊᖃᖅᐳᑦ ᑕᐃᒃᑯᐊ ᓂᕈᐊᖅᑕᖏᑦ ᑕᖅᑲᒃᑯᓄᖓ 

ᐱᓕᕆᐊᒥᓂᒃ ᐱᓕᕆᓂᐊᕐᓂᖏᓐᓂᒃ ᐊᒻᒪ ᐃᒻᒥᒨᖓᔪᑦ ᐋᖅᑭᑦᑎᐊᖅᓯᒪᓗᓂᒋᑦ ᑕᖅᑲᒃᑯᓄᖓ 

ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑕ, ᐊᒻᒪ ᒪᑭᒪᑦᑎᑦᑎᐊᕐᓗᑎᒃ ᒪᓕᒐᓕᐅᕐᕕᖕᒥᒃ ᐊᒻᒪ 

ᓇᓗᓇᐃᖅᓯᓗᑎᒃ ᐅᐱᓐᓂᕐᒥᒃ ᒪᑭᒪᑦᑎᐊᖁᓪᓗᒍ ᒪᓕᒐᓕᐅᕐᕕᒃ ᐊᒻᒪ ᒪᓕᒐᓕᐅᖅᑏᑦ; 

c) ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᖏᖅᓯᒪᑦᑎᐊᖅᐳᑦ, ᑕᖅᑲᐅᖓ ᐱᔭᒃᓴᖅᑖᕆᓯᒪᔭᖏᑦ 

ᐃᒥᒨᖓᔪᓪᓗ ᐋᖅᑭᑦᑎᐊᖅᓯᒪᓂᐊᕐᓂᖏᓐᓂᒃ, ᑐᕌᒐᖃᑦᑎᐊᕐᓗᑎᒃ ᐃᓚᐃᓐᓈᕆᓐᖏᓪᓗᑎᒡᓗ, 

ᐊᒻᒪ ᑕᒪᒃᑯᐊ ᑕᐃᒪᐃᓕᖓᑎᓪᓗᒋᑦ ᓯᖁᒥᑦᑎᓐᓂᕈᑎᒃ ᓵᑕᒃᓴᐅᓪᓗᑎᒃ; ᐊᒻᒪ 

d) ᒪᓕᒐᓕᐅᕐᕕᒃ ᓄᓇᕗᒻᒥᐅᓄᑦ ᐱᔨᑦᑎᑦᑎᐊᕐᓂᐊᖅᐳᑦ ᒪᓕᒐᓕᐅᖅᑏᑦ ᐊᔾᔨᒌᓐᖏᑦᑐᓂ 

ᐃᖅᑲᓇᐃᔮᖃᕐᓂᑰᒃᐸᑕ ᐊᒻᒪ ᐃᓚᒋᔭᐅᖃᑕᐅᑦᑎᐊᖏᓐᓇᕐᓗᑎᒃ ᓄᓇᓕᖕᓂ 

ᑮᓇᐅᔭᓕᐅᕋᓱᐊᕐᓂᕐᒥ ᐃᓅᖃᑎᒋᔭᐅᖏᓐᓇᕐᓂᕐᒥᒡᓗ. 

 

ᓄᓇᕗᒻᒥᐅᑦ ᒪᓕᒐᓕᐅᖅᑎᓕᓐᓂᒃ ᓂᕆᐅᖕᓂᖃᖅᐳᑦ ᒪᑐᐃᖓᑦᑎᐊᕐᓂᐊᕐᓂᖏᓐᓂᒃ, 

ᑐᕌᒐᖃᑦᑎᐊᕐᓂᐊᕐᓂᖏᓐᓂᒃ ᐃᓚᐃᓐᓈᕆᓂᐊᓐᖏᓐᓂᖏᓐᓂᒡᓗ.  ᒪᓕᒐᓕᐅᖅᑎᐅᑉ 

ᐱᔭᒃᓴᖅᑖᕆᓯᒪᔭᖓᑦ ᑕᖅᑲᒃᑯᓄᖔᖅᑐᑦ ᓯᕗᓪᓕᐅᑎᖃᑦᑕᕐᓂᐊᕐᓂᖏᓐᓂᒃ ᐃᒻᒥᒨᖓᔪᑦ 

ᑭᖑᓪᓕᐅᑎᓗᓂᒋᑦ. 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓇᓗᓇᐃᔭᐃᓯᒪᕗᖅ ᒪᓕᒐᓕᐅᖅᑎᐅᑉ ᐱᔭᒃᓴᖅᑖᕆᓯᒪᔭᖏᑦ 

ᖃᓄᐃᑦᑑᖕᒪᖔᖏᑦ: 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ 

(a) ᓂᕈᐊᖅᑕᐅᓯᒪᑎᓪᓗᒍ ᐃᒻᒥᒨᖓᔪᑦ ᐋᖅᑭᒃᓱᖅᓯᒪᑦᑎᐊᕐᓂᐊᖅᐸᖏᑦ ᑕᖅᑲᒃᑯᓄᖓ 

ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑦ ᑕᑎᒋᔭᐅᔪᓐᓇᕐᓂᐊᕐᒪᓪᓗ, ᓱᓕᓂᕐᒥᒃ, ᑐᕌᒐᖃᑦᑎᐊᕐᓂᕐᒥᒃ 

ᐃᓚᐃᓐᓈᕆᓂᐊᓐᖏᓐᓂᕐᒥᒡᓗ ᑐᓐᖓᕕᖃᕐᓗᓂ; 

(b) ᐊᑭᓕᖅᑕᐅᔭᕆᐊᖃᓐᖏᓚᖅ, ᑕᑯᕚᖅᑖᕆᐊᖃᓐᖏᓚᖅ ᐃᑲᔫᓯᐊᕆᐊᖃᓐᖏᓚᕐᓗ, 

ᑕᐃᒪᐃᓐᓂᖅᐸᑦ ᓇᓗᖅᑯᑎᒋᔭᐅᓕᑐᐃᓐᓇᕆᐊᖃᕐᒪᑦ ᑕᖅᑲᒃᑯᓄᖓ ᑕᑎᒃᓴᐅᔪᓐᓃᕐᓗᓂᓗ, 

ᑐᓕᓂᕐᒥᒃ, ᑐᕌᒐᖃᕐᓂᕐᒥᒃ ᐃᓚᐃᓐᓈᕆᔭᕆᐊᖃᓐᖏᓐᓂᕐᒥᒡᓗ ᑐᓐᖓᕕᖃᕐᓗᓂ ᐊᒻᒪ 

ᖃᓄᓕᒫᖅ ᐊᐅᓚᓂᖃᕐᓗᓂ ᑕᖅᑲᒃᑯᓄᖓ ᑕᑯᓐᓇᖅᑕᐅᓗᐊᕐᓂᖓ ᐱᔾᔪᑎᒋᓪᓗᒍ; 

(c) ᐃᒻᒥᒨᖓᔪᑦ ᐋᖅᑭᒃᓱᑦᑎᐊᕐᓗᒋᑦ ᒪᓕᒡᓗᒍ ᐱᖁᔭᕐᔪᐊᖅ ᐊᒻᒪ ᐋᖅᑭᒃᓯᒪᓗᓂ ᐃᒻᒥᒧᑦ 

ᐊᒡᕕᐊᕈᑎᖃᓕᕐᓂᐊᓐᖏᒻᒪᑦ; ᐊᒻᒪ 

(d) ᐃᒻᒥᒧᑦ ᐊᒡᕕᐊᕈᑎᖃᕐᓂᕈᓂ ᖃᓄᓕᒫᖅ ᐋᖅᑭᒋᐊᕐᓗᒍ ᑕᖅᑲᒃᑯᓄᖓ ᐱᐅᓂᖅᓴᓂᒃ 

ᓴᖅᑭᑦᑐᖃᑐᐃᓐᓇᕆᐊᖃᕐᓂᖓ ᐱᓪᓗᒍ. 

 

ᐱᖁᔭᕐᔪᐊᑉ ᐃᓗᓕᖏᓐᓃᑦᑐᑦ ᑕᐃᒪᓐᓇ ᐋᖅᑭᒃᓯᒪᕗᑦ ᐃᒻᒥᒧᑦ ᐊᒡᕕᐊᕈᑎᖃᓕᕐᓂᐊᓐᖏᒻᒪᑦ 

ᑕᖅᑲᒃᑯᓄᖓ ᐱᔨᑦᑎᕐᓂᖓ ᐊᒻᒪ ᐃᒻᒥᒨᖓᔪᑦ. 

 

ᐱᖁᔭᕐᔪᐊᖅ ᓇᓗᓇᐃᖅᓯᒪᑦᑎᐊᖅᑐᓂᒃ ᐊᑐᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ 

ᖃᓄᐃᓕᐅᕈᓐᓇᕐᒪᖔᖏᑦ ᖃᓄᐃᓕᐅᕈᓐᓇᓐᖏᒻᒪᖔᖏᓪᓗ ᐋᖅᑭᒃᓯᓯᒪᕗᑦ, ᐆᒃᑑᑎᒋᓗᒍ: 

 ᐊᕐᕌᒍᑕᒫᖅ ᑕᖅᑲᐅᓐᖓᖅᑐᒃᓴᓂᒃ ᑎᑎᖅᑲᓂᒃ ᑐᓂᓯᖃᑦᑕᕐᓗᓂ, 

ᓇᓗᓇᐃᔭᐃᓯᒪᔪᓂᒃ ᒪᓕᒐᓕᐅᖅᑎᐅᑉ ᑮᓇᐅᔭᖁᑎᖏᓐᓂᒃ, 

ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ, ᓇᑭᑦ ᑮᓇᐅᔭᖅᑖᖃᑦᑕᕐᒪᖔᖓ, ᐊᒻᒪ ᐊᓯᖏᑦ 

 ᑕᖅᑲᐅᓐᖓᖅᑐᒃᓴᑦ ᑎᑎᖅᑲᑦ ᐃᓚᒋᐊᕈᑎᖏᓐᓂᒃ ᑐᓂᓯᖃᑦᑕᕐᓂᖅ 

ᑕᖅᑲᐅᓐᖓᖅᑐᒃᓴᓪᓘᓐᓃᑦ ᖁᔭᓐᓇᒦᕈᓯᐊᕐᓂᕈᓯ ᐃᑲᔫᓯᐊᕐᓂᕈᓂᓗ, 

ᖃᓄᐃᓚᐅᕐᓂᖓ ᒪᓕᒡᓗᒍ 

 ᐊᕐᕌᒍᑕᒫᖅ ᑲᑎᖃᑎᖃᖃᑦᕆᐊᓕᒃ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᕿᒥᕐᕈᓇᒍᓐᓇᕐᓂᐊᕐᒪᑎᒃ ᒪᓕᒐᓕᐅᖅᑎᐅᑉ ᐱᔭᒃᓴᖅᑖᕆᓯᒪᔭᖏᑦ ᐊᑐᕐᓗᒍ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ 

 “ᖄᒃᑲᓐᓂᖃᒍᑦ” ᐊᑭᓕᖅᑕᐅᔭᕆᐊᖃᓐᖏᓚᖅ, ᖁᔭᓐᓇᒦᕈᓯᐊᕆᐊᖃᓐᖏᓚᖅ 

ᐃᑲᔫᓯᐊᕆᐊᖃᓐᖏᓚᕐᓘᓐᓃᑦ ᒪᓕᒐᓕᐅᖅᑎᐅᓂᕐᒥᒍᑦ ᐱᓕᕆᓂᕐᒥᒎᖅᑐᓂᒃ 

 ᓄᓇᕗᑦ ᒐᕙᒪᒃᑯᓐᓂᒃ ᑳᓐᑐᕌᒃᑕᐅᓯᒪᔭᕆᐊᖃᓐᖏᓚᖅ ᐅᕝᕙᓘᓐᓃᑦ 

ᓇᓕᐊᑐᐃᓐᓇᕐᓂ ᓄᓇᕗᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ 

 ᐃᒻᒥᒧᑦ ᐊᒡᕕᐊᕈᑎᑖᖅᑕᐃᓕᒪᓂᖅ, ᐊᒻᒪ ᓇᓗᓇᐃᖅᓯᓂᖅ ᐃᒻᒥᒧᑦ 

ᐊᒡᕕᐊᕈᑎᑕᖃᖅᐸᑦ 

 ᐃᖅᑲᓇᐃᔭᕐᕕᖕᒥᓂ ᑐᓴᖅᑕᓂ ᑕᐃᒫᑦᑎᐊᖑᓐᖏᑦᑐᖅ ᐊᑐᕆᐊᖃᓐᖏᓐᓂᖅ 

 ᑕᐃᒫᑦᑎᐊᖑᓐᖏᑦᑐᖅ ᐃᓱᒪᓕᐅᖅᑎᑦᑎᓇᓱᒋᐊᖃᓐᖏᓚᖅ ᓇᓕᐊᑐᐃᓐᓇᕐᓄᑦ 

 ᑕᐃᒫᑦᑎᐊᖑᓐᖏᑦᑐᖅ ᐊᔭᐅᖅᑐᐃᔭᕆᐊᖃᓐᖏᓚᖅ ᓇᓕᐊᑐᐃᓐᓇᕐᓄᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᑎᒃᑯᐊᖅᑕᐅᕙᒃᐳᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ, ᒪᓕᒃᖢᓂᒋᑦ 

ᒪᓕᒐᓕᐅᖅᑏᑦ ᐊᑐᓕᖁᔭᓕᐊᖏᑦ.  ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᓚᐅᖅᑐᖓ ᐊᒃᑑᐸ 23, 

2018−ᒥ. 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᒻᒥᒃᑰᖅᖢᓂ ᑲᒪᔨᐅᕗᖅ ᒪᓕᒐᓕᐅᕐᕕᖕᒧᑦ, ᐃᓕᓯᒪᕝᕕᖕᒥᓂᓗ 

ᐲᖅᑕᐅᔪᓐᓇᓐᖏᖢᓂ ᑭᓯᐊᓂ ᐱᔾᔪᑎᒃᓴᖃᖅᐸᑦ ᐅᕝᕙᓘᓐᓃᑦ ᐋᔪᓕᕐᓂᖅᐸᑦ.  ᓱᓕᑦᑎᐊᕐᓂᕐᒧᑦ 

ᑲᒥᓴᓇ ᐱᔭᒃᓴᖅᑖᖅᑎᑕᐅᓯᒪᕗᑦ ᐃᓚᐃᓐᓈᕆᓐᖏᓪᓗᓂ ᐊᐅᓚᑦᓯᓂᐊᕐᓂᕐᒥᒃ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᕐᒥᒃ.  ᓱᓕᓂᐊᕐᓂᕐᒥᒃ ᑐᓐᖓᕕᖃᕐᓂᐊᕐᓂᕋᓚᐅᖅᓯᒪᔪᖅ, ᐱᔭᒃᓴᒥᓂᒡᓗ ᐱᓕᕆᐊᖃᕐᓗᓂ 

ᐃᓚᐃᓐᓈᕆᔭᖃᓐᖏᓪᓗᓂ, ᐊᒻᒪ ᑲᓐᖑᓇᖅᑑᑎᑕᐅᔪᓂᒃ ᑐᓴᐅᒪᔾᔪᑎᓂᒃ 

ᐅᖃᐅᔾᔪᕐᓂᕆᓚᐅᖅᑕᒥᓂᒡᓗ ᓴᖅᑭᑦᑎᓐᖏᓪᓗᓂ ᑭᓯᐊᓂ ᑕᐃᒪᐃᑦᑕᕆᐊᖃᖅᑎᑕᐅᒍᓂ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐃᓱᒪᓕᐊᕆᔭᖏᑦ 

ᐊᔪᐃᓐᓈᕆᔭᐅᔪᓐᓇᓐᖏᑦᑐᑦ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓪᓗᐊᕆᕚ ᒪᓕᒐᓕᐅᖅᑎᓂᒃ ᑐᑭᓯᑎᑦᑎᓂᕐᒥᒃ ᖃᓄᐃᑦᑐᓂᒃ 

ᐱᔭᒃᓴᖅᑖᖅᓯᒪᖕᒪᖔᖏᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ, ᐊᒻᒪ ᑐᑭᒧᐊᒃᑎᒋᔭᐅᖃᑦᑕᕐᓗᓂ 

ᐃᒻᒥᒧᑦ ᐊᒡᕕᐊᕈᑎᖃᖅᑐᖃᕐᓂᐊᓐᖏᒻᒪᑦ ᐊᒻᒪ ᐊᒡᕕᐊᕈᑎᑕᖃᖅᐸᑦ ᑕᒪᓐᓇ ᐋᖅᑭᒡᓗᓂᐅᒃ.  

ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᐅᔨᒪᔨᑕᕆᔭᐅᖃᑦᑕᕆᕗᖅ ᑕᑯᕚᖅᑖᖅᑎᑕᐅᓂᐅᑉ 

ᐃᑲᔫᓯᐊᖅᑖᖅᑎᑕᐅᓂᓪᓗ ᐱᔾᔪᑎᓕᖕᓂᒃ, ᑕᒪᒃᑯᐊ ᑐᓐᓂᖅᑯᑎᒋᔭᐅᓇᓱᑐᐃᓐᓇᕆᐊᖃᕐᒪᑕ 

ᒪᓕᒐᓕᐅᖅᑎ ᐃᖅᑲᓇᐃᔭᖅᑎᓪᓗᒍ, ᐱᓕᕆᐊᒃᓴᒥᓂᒃ ᐱᓕᕆᐊᖃᖅᑎᓪᓗ ᑲᒪᒋᔭᖃᖅᑎᓪᓗᒍ 

ᐱᔭᒃᓴᖅᑖᕆᓯᒪᔭᒥᓂᒃ ᐊᒻᒪ ᑲᓐᖑᓇᖅᑑᑎᑕᐅᔭᕆᐊᓖᑦ ᒥᒃᓵᓅᖓᔪᓂᒃ.  ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᐊᒃᓱᐊᓗᒃ ᐃᑲᔪᖅᑎᐅᓲᖅ ᒪᓕᒐᓕᐅᖅᑎᓄᑦ.  ᖃᐅᔨᒪᔨᑕᕆᔭᐅᓂᖅ ᑕᒪᓐᓇ 

ᐱᕐᔪᐊᖑᓂᖅᐹᖑᖃᑕᐅᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓕᒫᖏᓐᓂ. 

ᒪᓕᒐᓕᐅᖅᑏᑦ ᐊᑐᓂ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᑲᑎᒪᖃᑎᖃᕆᐊᓕᒃ ᓂᕈᐊᖅᑕᐅᓚᐅᕐᕕᐊᓂ 

ᐅᓪᓗᑦ 90 ᑐᖔᓂ, ᐊᒻᒪ ᑭᖑᓂᐊᒍᑦ ᐊᕐᕌᒍᑕᒫᖅ.  ᑲᑎᒪᖃᑎᒌᓲᖑᕗᒃ 

ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᒪᓕᒐᓕᐅᖅᑎᐅᑉ ᑕᖅᑲᐅᓐᖓᖅᑕᐅᔪᒃᓴᑦ ᑎᑎᖅᑲᖁᑎᖏᑦ, ᐊᒻᒪ 

ᖃᐅᔨᒪᔨᑕᕆᔭᐅᓗᓂ ᒪᓕᒐᓕᐅᖅᑎᐅᑉ ᐱᔭᒃᓴᖅᑖᕆᓯᒪᔭᖏᑕ ᒥᒃᓵᓄᑦ ᐊᒻᒪ ᖃᓄᐃᑦᑐᓂᒃ 

ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᐱᓕᕆᐊᖅᑖᖅᑎᑕᐅᓯᒪᖕᒪᖔᖓ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ.  

ᐅᑯᓇᓂ ᐅᓂᒃᑳᓂ ᐅᖃᖅᑲᐅᒐᒪ, ᓵᓐᖓᖃᑦᑕᐅᑎᓪᓗᑎᒃ ᑲᑎᒪᔪᓐᓇᖅᓯᒪᓐᖏᑦᑐᑦ 

ᐅᖄᓚᐅᑎᒃᑯᖔᖅ ᑲᑎᒪᖃᑦᑕᖅᓯᒪᔪᑦ, ᖃᖓᑐᐃᓐᓇᕐᓗ ᒪᓕᒐᓕᐅᖅᑎ ᐃᑲᔪᖅᑎᖃᕈᓐᓇᖅᑐᖅ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᑦ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᖏᑕ ᒥᒃᓵᓅᖓᔪᓂᒃ 

ᐱᔾᔪᑎᖃᕐᓗᓂ.   

ᑕᒪᓐᓇ ᐊᕐᕌᒍ ᓂᕈᐊᕐᓇᐅᖕᒪᑦ, ᓂᕈᐊᖅᑕᐅᓵᖅᑐᑦ ᐊᖏᖅᑎᑕᐅᕌᓂᒃᐸᑕ ᒪᓕᒐᓕᐅᖅᑎᓕᒫᑦ 

ᐃᓕᓐᓂᐊᖅᑎᓐᓂᖅᑕᒃᑲ ᖃᓄᐃᑦᑐᓂᒃ ᐱᔭᒃᓴᖃᕐᒪᖔᖏᑦ ᐱᓕᕆᐊᒃᓴᖃᕐᒪᖔᖏᓪᓗ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ. 

 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᑦ 

ᑕᖅᑲᐅᓐᖓᖅᑐᒃᓴᑦ ᑎᑎᖅᑲᑦ 

ᑕᓪᓕᒪᖓᓐᓂ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᓕᒫᑦ ᑐᓂᓯᓚᐅᖅᑐᑦ ᓯᕗᓪᓕᖅᐹᖅᓯᐅᑎᓂᒃ 

ᑕᖅᑲᐅᓐᖓᖅᑐᒃᓴᑦ ᑎᑎᖅᑲᖏᓐᓂᒃ.  ᑳᓪᕙᓐ ᐲᑐᓴᓐ (ᖁᕐᓗᖅᑐᖅ) ᐊᒻᒪ ᒍᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) ᓯᕗᓪᓕᖅᐹᖅᓯᐅᑎᒥᖕᓂᒃ ᑕᖅᑲᐅᓐᖓᖅᑐᒃᓴᓂᒃ ᑎᑎᖅᑲᓂᒃ ᐱᔭᕇᓚᐅᖅᑐᑦ 

ᓂᕈᐊᖅᑕᐅᓵᖅᑐᑦ ᐱᕕᖃᖅᑎᑕᐅᓂᖏᑕ ᐅᓪᓗᖏᓐᓂᒃ ᓈᒻᒪᖅᑯᑎᓪᓗᑎᒃ.  ᑖᒃᑯᐊᒃ ᒪᕐᕉᒃ 

ᓂᕈᐊᖅᑕᐅᓵᓚᐅᖅᑑᒃ ᑲᑎᒪᖃᑎᒋᓚᐅᖅᑕᒃᑲᒃ ᐅᖄᓚᐅᑎᒃᑯᑦ ᑎᑎᖅᑲᖏᓪᓗ 

ᕿᒥᕐᕈᓇᖃᑎᒋᓪᓗᒋᑦ ᐊᒻᒪ ᓱᓕᖏᐅᓴᖅᑎᖢᒋᒃ ᐱᔭᒃᓴᖅᑖᕆᓯᒪᔭᖏᓐᓂᒃ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᖅᑎᒍᑦ. 

ᑕᑕᑎᕆᐊᓕᒃ 1 ᑕᖅᑲᐅᓐᖓᖅᑐᒃᓴᑦ ᑎᑎᖅᑲᑦ ᐃᓗᓕᖏᑦ ᓇᓗᓇᐃᔭᖅᑕᐅᓯᒪᔪᑦ 

ᐱᖁᔭᕐᔪᐊᖅᑎᒍᑦ, ᐊᒻᒪ ᐱᖁᑎᓪᓚᕇᑦ, ᐊᑭᓕᒃᓴᓐᖑᑐᐃᓐᓇᕆᐊᓖᑦ, ᑮᓇᐅᔭᑦ ᐃᓯᖅᐸᓪᓕᐊᔪᑦ, 

ᑳᓐᑐᕌᑦ, ᓇᖕᒥᓂᖃᕐᕕᒋᔭᖏᑦ ᐊᓯᖏᓪᓗ, ᐃᓚᓕᐅᓪᓗᒋᑦ ᖃᓄᐃᓕᐅᕐᓂᐅᔪᑦ 

ᐊᑐᕆᐊᖃᓐᖏᑎᑕᑦ, ᑭᓯᐊᓂᓗ ᐊᑐᕈᓐᓇᖅᑎᑕᐅᔪᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᒪᓕᒡᓗᒍ 

ᐱᖁᔭᕐᔪᐊᖅ.  ᒪᓕᒐᓕᐅᖅᑎᓕᒫᑦ ᑐᓂᓯᓚᐅᖅᑐᑦ ᑕᖅᑲᐅᓐᖓᖅᑐᒃᓴᑦ ᑎᑎᖅᑲᖏᓐᓂᒃ. 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᒪᓕᒐᓕᐅᖅᑏᑦ ᖄᒃᑲᓐᓂᐊᒍᑦ ᑕᖅᑲᐅᓐᖓᖅᑐᒃᓴᑦ 

ᑎᑎᖅᑲᖏᑦ (ᑕᑕᑎᕆᐊᓕᒃ 2) ᐅᕝᕙᓘᓐᓃᑦ ᑕᖅᑲᐅᓐᖓᖅᑐᒃᓴᑦ ᑎᑎᖅᑲᑦ ᑕᑯᕚᕐᓄᑦ 

ᐃᒻᒥᒧᓪᓗ ᐃᑲᔪᑎᓄᑦ (ᑕᑕᑎᕆᐊᓕᒃ 3), ᐱᔭᕆᐊᖃᖅᑎᑕᐅᒃᐸᑕ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ 

ᐅᕝᕙᓘᓐᓃᑦ ᒪᓕᒐᓕᐅᖅᑎᖕᒧᑦ ᐃᓱᒪᖅᓱᕐᓗᓂ. 

ᑖᒃᑯᐊᓕᒫᖅ ᑕᖅᑲᐅᓐᖓᖅᑐᒃᓴᑦ ᑎᑎᖅᑲᑦ ᐊᑐᐃᓐᓇᐅᔪᑦ ᕿᒥᕐᕈᓇᒃᑕᐅᔪᒪᒃᒪᑕ 

ᑭᓇᑐᐃᓐᓇᕐᒧᑦ ᒪᓕᒐᓕᐅᕐᕕᖕᒧᑦ ᑎᑎᕋᖅᑎᐅᑉ ᑎᑎᕋᕐᕕᐊᒍᑦᑦ ᐊᒻᒪ ᐋᖅᑭᒃᓱᖅᓯᒪᔭᕆᐊᓖᑦ 

ᐋᖅᑭᒃᓱᖅᑕᐅᕌᓂᒃᓯᒪᓕᖅᐸᑕ. 

 

ᐊᕐᕌᒍᑕᒫᖅ ᑲᑎᒪᖃᑎᒋᔭᐅᖃᑦᑕᕐᓂᖓ ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ, ᒪᓕᒐᓕᐅᖅᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᐊᕐᕌᒍ 

ᐊᑕᐅᓯᐊᕐᓗᒍ ᑲᑎᒪᖃᑎᖃᕆᐊᓖᑦ.  ᑲᑎᒪᖃᑎᒌᒍᓐᓇᖅᑐᑦ ᓵᓐᖓᖃᑦᑕᐅᑎᓗᑎᒃ ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ.  ᐊᕐᕌᒍᑕᒫᖅ ᑲᑎᒪᖃᑦᑕᖅᐳᑦ ᕿᒥᕐᕈᓇᒍᓐᓇᕐᓂᐊᕐᒪᑕ ᑕᖅᑲᐅᓐᖓᖅᑐᒃᓴᑦ 

ᑎᑎᖅᑲᖏᓐᓂᒃ ᒪᓕᒐᓕᐅᖅᑎᒧᑦ ᐋᖅᑭᒃᑕᐅᓚᐅᖅᑐᓂᒃ ᐊᒻᒪ ᐊᓯᖏᓐᓂᒃ ᐅᖃᐅᓯᖃᕐᓗᑎᒃ 

ᐅᕝᕙᓘᓐᓃᑦ ᒪᓕᒐᓕᐅᖅᑎᒧᑦ ᐃᓱᒫᓘᑕᐅᔪᑦ ᐅᖃᐅᓯᕆᓗᒋᑦ. 

 

ᐱᓕᕆᐊᕆᖃᑦᑕᓚᐅᖅᑕᒃᑲ ᐊᐃᕐᕆᓕ 2020−ᒥᑦ ᒫᔾᔨ 2021-ᒧᑦ  

ᐅᖃᖅᑲᐅᒐᒪ, ᓵᓐᖓᖃᑦᑕᐅᑎᓗᑕ ᑲᑎᒪᔪᓐᓇᖅᓯᒪᓐᖏᑦᑐᒍᑦ ᑕᒪᓐᓇ ᓄᕙᒡᔪᐊᕐᓇᖅ 19 

ᐱᔾᔪᑎᒋᓪᓗᒍ.  ᒪᓕᒐᓕᐅᖅᑏᑦ ᓇᑉᐸᓪᓗᐊᖏᑦ ᐊᑐᐃᓐᓇᕈᖅᑎᓯᒪᓚᐅᖅᑐᑦ ᐊᒻᒪ 

ᑕᖅᑲᐅᓐᖓᖅᑐᒃᓴᑦ ᑎᑎᖅᑲᑦ ᕿᒥᕐᕈᓇᒍᓐᓇᖅᓯᓚᐅᖅᖢᑎᒃᑯᑦ ᐅᖄᓚᐅᑎᒃᑯᑦ. 

ᑕᒪᓐᓇ ᐱᖁᔭᖅᑎᒍᑦ ᐊᑐᖅᑕᐅᔭᕆᐊᓕᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᒪᓕᒃᖢᒍ.  

ᓂᕈᐊᖅᑕᐅᓯᒪᔪᖅ ᒪᓕᒐᓕᐅᖅᑎᐱᖁᔭᖅᑎᒍᑦ ᐊᑐᕆᐊᖃᖅᑕᒥᓂᒃ ᐅᑯᑎᒎᓇᖅ 

ᐱᖁᔭᕐᔪᐊᖅᑎᒍᑦ ᐅᖃᐅᓯᕆᔭᐅᔪᓐᓇᖅᑐᖅ ᒪᓕᒐᓕᐅᕐᕕᖕᒧᑦ ᐊᒻᒪ ᐊᑐᓕᖁᔭᓕᐅᕋᔭᖅᖢᖓ 

ᑖᓐᓇ ᒪᓕᒐᓕᐅᖅᑎ ᐃᓂᖅᑎᖅᑕᐅᖁᓗᒍ.  ᑕᒪᓐᓇ ᐊᕐᕌᒍ ᑭᒃᑯᓕᒫᓄᑦ 

ᐱᔭᕐᓂᓐᖏᑦᑐᒻᒪᕆᐅᓚᐅᖅᑐᖅ, ᐃᓚᒋᔭᐅᖃᑕᐅᓪᓗᑎᒃ ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑏᑦ.  ᑕᒪᓐᓇ ᐊᑐᓚᐅᖅᑕᑦᑕ ᐊᔾᔨᐅᓐᖏᓐᓂᖓ ᐱᔾᔪᑎᒋᓪᓗᒍ, ᒪᓕᒐᓕᐅᖅᑎᓂᒃ 

ᖃᓄᐃᓕᒋᐊᓚᐅᓐᖏᑦᑐᖓ ᑲᑎᒪᖃᑎᖃᕈᓐᓇᓐᖏᒃᑲᓗᐊᕐᒪᑕ.  ᑕᐃᒪᐃᒃᑲᓗᐊᖅᑎᓪᓗᒍ, 

ᒪᓕᒐᓕᐅᖅᑏᑦ ᐃᖅᑲᐃᑎᑕᐅᒋᐊᓚᐅᖅᑐᑦ ᓯᕗᓂᒃᓴᑦᑎᓐᓂ ᖃᓄᐃᓐᖏᑦᑎᐊᓕᕈᑦᑕ 

ᑲᑎᒪᖃᑎᖃᕐᓗᑎᐅᔭᕆᐊᖃᕐᓂᖏᓐᓂᒃ.  

 

ᒪᓕᒐᓕᐅᖅᑎᓄᑦ ᐅᖃᐅᔾᔪᐃᔨᐅᓂᖅ ᑐᑭᒧᐊᒃᑎᑦᑎᖃᑦᑕᕐᓂᕐᓗ 

ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓯᒪᔪᖅ ᒪᓕᒐᓕᐅᖅᑎ ᖃᖓᑐᐃᓐᓇᖅ ᐅᖃᖃᑎᖃᕈᓐᓇᖅᑐᖅ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥ ᖃᐅᔨᒪᔨᑕᕆᓗᓂᐅᒃ ᑐᑭᒧᐊᒃᑎᒋᓗᓂᐅᒡᓘᓐᓃᑦ ᐱᔾᔪᑎᖃᕐᓗᓂ 

ᐱᔭᒃᓴᖅᑖᕆᓯᒪᔭᒥᓂᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ.  ᑕᒪᓐᓇ ᐅᖃᖃᑎᒌᖕᓂᖅ, ᐊᒻᒪ 

ᐃᑲᔪᖅᑕᐅᔾᔪᑎᒋᔭᖓ, ᐅᖃᐅᓯᒃᑰᒐᓗᐊᖅᐸᑦ ᑎᑎᕋᖅᓯᒪᔪᒃᑰᕋᓗᐊᖅᐸᓪᓗ, 

ᑲᓐᖑᓇᖅᑑᑎᑕᐅᔪᑦ, ᐱᓐᖏᑕᑐᐊᕆᓗᒋᑦ ᑕᐃᒃᑯᐊ ᓇᓗᓇᐃᔭᖅᑕᐅᑦᑎᐊᖅᓯᒪᔪᑦ 

ᐊᑐᓐᖏᑦᑑᑎᑕᐅᔪᓐᓇᖅᑐᑦ.  ᒪᓕᒐᓕᐅᖅᑏᑦ ᖃᐅᔨᒋᐊᖅᑳᖃᑦᑕᕐᓂᐊᖅᐳᑦ ᖃᓄᑐᐃᓐᓇᖅ 

ᐱᒋᐊᓚᐅᓐᖏᓐᓂᕐᒥᓂᒃ.  ᑕᐃᒪᓐᓇ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᖃᐅᔨᒋᐊᖅᑳᖃᑦᑕᖅᐸᑦ 

ᑐᑭᒧᐊᒃᑎᖃᖅᐸᓪᓗ, ᐃᒻᒥᒧᑦ ᐊᒡᕕᐊᕈᑎᖃᓐᖏᑦᑑᔪᓐᓇᖅᑐᑦ ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ 

ᓯᖁᒥᑦᑎᓐᖏᓐᓂᖅᓴᐅᔪᓐᓇᖅᑐᑦ ᐱᖁᔭᕐᔪᐊᕐᒥᒃ ᑖᒃᑯᓄᖔᖅᑐᓂᑦ, ᐊᒻᒪ ᑭᖑᓂᐊᒍᑦ 

ᖃᐅᔨᓴᖅᑕᐅᔾᔪᑎᒋᓕᕐᓗᓂᒋᑦ.  ᐱᐅᓂᖅᓴᐅᔪᖅ ᑕᐃᒪᓐᓇ ᑐᑭᓯᓇᓱᖕᓂᖃᖅᑳᖃᑦᑕᖅᐸᑕ 

ᓯᖁᒥᑦᑎᓂᐊᓐᖏᒻᒪᑕ.  ᒪᓕᒐᓕᐅᖅᑎ ᑎᑎᖅᑲᑎᒍᑦ ᐃᑲᔪᖅᑕᐅᔪᒪᒃᐸᑦ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒧᑦ, ᐊᒻᒪ ᒪᓕᒐᓕᐅᖅᑎ ᐅᖃᐅᔾᔨᒃᐸᑦ ᖃᓄᑐᐃᓐᓇᖅ, ᐅᖃᐱᓘᑕᐅᔾᔮᓐᖏᓚᖅ 

ᐃᓂᖅᑎᖅᑕᐅᔾᔮᓐᖏᓚᕐᓗᓂ ᒪᓕᒐᓕᐅᖅᑎ ᖃᓄᐃᓕᐅᕐᓂᕆᔪᒪᓚᐅᖅᑕᖓᓄᑦ 

ᐃᑲᔪᖅᑕᐅᔪᒪᖅᑲᐅᒐᒥ. 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓚᐅᖅᑕᖓᓂ, ᒪᓕᒐᓕᐅᖅᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ 

ᐃᑲᔪᖅᑕᐅᔪᒪᖃᑦᑕᖅᓯᒪᔪᑦ, ᐱᓗᐊᕐᓗᒍ ᖃᓄᐃᓕᒋᐊᖅᓯᓚᐅᓐᖏᓐᓂᕐᒥᓂ 

ᐊᐅᓚᔾᔭᐃᒋᐊᓚᐅᓐᖏᓐᓂᕐᒥᓂᓗ, ᓯᕗᓂᐊᓂ, ᐊᒻᒪ ᒪᓕᒐᓕᐅᖅᑎ ᐃᓱᒪᓐᓂᕈᓂ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ ᓯᖁᒥᑦᑎᑐᐃᓐᓇᕆᐊᖃᕐᓂᕐᒥᓂᒃ.   ᐅᕙᓐᓄᑦ 

ᑐᑭᓯᒋᐊᖃᑦᑕᓚᐅᖅᑐᑦ ᖃᕆᓴᐅᔭᒃᑯᑦ ᑎᑎᕋᖅᖢᑎᒃ, ᐃᓚᖏᓪᓗ ᐅᕙᓐᓄᑦ ᐅᖄᓚᓪᓗᑎᒃ.  

ᐃᓛᓐᓂ ᒪᓕᒐᓕᐅᖅᑏᑦ ᑐᒃᓯᕋᕐᕕᐅᖃᑦᑕᓚᐅᖅᑐᑦ ᑎᑎᖅᑲᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 

ᑐᓴᐅᒪᔾᔪᑎᓂᒃ ᐃᑲᔫᑕᐅᒃᑲᓐᓂᖁᓪᓗᒋᑦ ᖃᓄᐃᓕᐅᕆᐊᖃᕐᓂᐊᕐᓂᖓᓄᑦ.  ᑕᐃᒫᑐᐃᓐᓇᖅ 

ᑐᓴᐅᒪᔾᔪᑎᒃᓂ ᑐᒃᓯᕋᕐᕕᐅᔪᑦ ᒪᓕᑦᑎᐊᖃᑦᑕᓚᐅᖅᑐᑦ ᐊᒻᒪ ᐅᖃᐅᔾᔭᒥᓂᒃ 

ᐊᑐᖃᑦᑕᓚᐅᖅᖢᑎᒃ.  ᑲᒥᓴᓇᒥᑦ ᐅᖃᐅᔾᔭᖏᑦ ᒪᓕᓐᖏᑉᐸᑕ ᑖᓐᓇ ᒪᓕᒐᓕᐅᖅᑎ 

ᐃᓂᖅᑎᖅᑕᐅᔪᓐᓇᖅᑐᖅ ᒪᓕᒐᓕᐅᕐᕕᖕᒥ ᐊᑐᓕᖁᔭᑦ ᒪᓕᒡᓗᒋᑦ ᐊᒻᒪ ᐊᑐᖅᖢᒋᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ. 

ᒪᓕᒐᓕᐅᖅᑏᑦ ᐃᑲᔪᖅᑕᐅᔪᒪᔾᔪᑎᒋᓚᐅᖅᑕᖏᑦ ᐊᔾᔨᒌᒃᑑᓚᐅᓐᖏᑦᑐᑦ: 

 ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᕐᓂᖅ (ᐱᖁᔭᕐᔪᐊᑉ ᐃᓗᐊᓃᑦᑐᑦ ᓈᓴᐅᑎᓖᑦ 8 

ᐊᒻᒪ 15); 

 ᓇᓗᓇᐃᑦᑎᐊᖅᓯᒪᔪᑦ ᑐᓴᐅᒪᔾᔪᑏᑦ ᐃᓚᖃᕐᓗᑎᒃ/ᐃᓚᖃᓐᖏᓪᓗᑎᒃ 

ᑕᖅᑲᐅᓐᖓᖅᑐᒃᓴᐃᑦ ᑎᑎᖅᑲᖏᓐᓂᒃ (ᓈᓴᐅᑎᓕᒃ 5 ᐊᒻᒪ ᑕᑕᑎᕆᐊᓖᑦ 1, 2 ᐊᒻᒪ 

3); 

 ᑕᖅᑲᐅᓐᖓᖅᑐᒃᓴᑦ ᑎᑎᖅᑲᖏᑕ ᐃᒪᒋᐊᕈᑎᖏᓐᓂᒃ ᑎᑎᕋᕆᐊᖃᕐᓂᖅ; 

 ᐱᔭᕆᐊᖃᓐᖏᓐᓂᖅ ᖄᒃᑲᓐᓂᐊᒍᑦ ᐊᑭᓕᖅᑕᐅᓂᕐᒥᒃ, ᖁᔭᓐᓇᒦᕈᓯᐊᑦ 

ᐃᑲᔫᓯᐊᓪᓘᓐᓃᑦ ᒪᓕᒐᓕᐅᖅᑎᐅᓂᕐᒥᒍᑦ ᐱᓕᕆᐊᒥᓂᒃ ᐊᑐᕐᓗᓂ (ᓈᓴᐅᑎᓕᒃ 13); 

 ᖄᒃᑲᓐᓂᐊᒍᑦ ᐊᑭᓕᖅᑕᐅᔭᕆᐊᖃᓐᖏᓐᓂᖅ ᒪᓕᒐᓕᐅᖅᑎᐅᑉ ᑎᑎᕋᕐᕕᐊᑕ ᓯᓚᑖᒍᑦ, 

ᐊᒻᒪ ᑕᒪᓐᓇ ᐱᓕᕆᐊᕆᔮ ᐊᖏᖅᑕᐅᓯᒪᖕᒪᖔᖓ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ, ᑕᐃᒫᒃ 

ᑭᓯᐊᓂ ᐊᑐᓐᖏᑦᑑᑎᑕᐅᔪᓐᓇᕐᒪᑦ ᒪᓕᒐᖅ; 

 ᐊᑐᐃᓐᓇᕈᐃᓂᖅ ᑎᑎᖅᑲᓂᒃ ᐃᑲᔪᖅᓱᐃᔪᓂᒃ ᐃᑲᔫᑎᓂᒡᓘᓐᓃᑦ ᒪᓕᒐᓕᐅᖅᑎᒧᑦ 

ᐅᕝᕙᓘᓐᓃᑦ ᐃᓄᑐᐃᓐᓇᕐᒧᑦ; 

 ᐊᑭᓕᖅᓱᖅᑕᐅᓐᖏᓪᓗᓂ ᐃᖅᑲᓇᐃᔭᖃᑕᐅᓂᖅ ᓄᓇᓕᖕᓂᓘᓐᓃᑦ ᖃᓄᐃᓕᐅᕐᓂᐅᔪᒥ; 

 ᐅᓂᒃᑲᐅᓯᖃᕐᓂᖅ ᐃᓚᐅᓂᕕᓂᕐᒥᓂ ᐃᓚᒋᔭᐅᖃᑕᐅᓚᐅᕐᓂᕐᒥᒡᓗ ᐱᔭᒃᓴᖅᑖᒥᒍᑦ, 

ᐃᖏᕐᕋᔭᓂᒃᑯᑦ ᐅᕝᕙᓘᓐᓃᑦ ᑕᑯᕚᖅᑖᕐᓂᖅ ᐃᖅᑲᓇᐃᔮᒥᓂᒃ ᐊᑐᖅᑎᓪᓗᒍ; 

 

 

ᐊᐱᖅᑯᑕᐅᒐᔪᖕᓂᖅᐹᖑᓚᐅᖅᑐᖅ ᑕᖅᑲᐅᓐᖓᖅᑐᒃᓴᑦ ᐅᓂᒃᑳᑎᒍᑦ ᐃᓚᐅᕝᕕᒋᓚᐅᖅᑕᒥᒍᓪᓗ 

ᖃᓄᐃᓐᓂᐅᔪᒧᓪᓘᓐᓃᑦ ᐱᔾᔪᑎᖃᓚᐅᖅᑐᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᐊᕐᒪᖔᑦ ᐅᕝᕙᓘᓐᓃᑦ 

ᓯᖁᒥᑦᑎᓂᐊᕐᒪᖔᑦ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ. 

ᐅᖃᒃᑲᓐᓂᕈᒪᔪᖓ ᐅᖃᖃᖃᖃᑦᑕᕐᓂᒃᑲ ᐊᑐᓂ ᒪᓕᒐᓕᐅᖅᑎᓄᑦ ᖃᐅᔨᒪᔨᑕᕆᔭᐅᓪᓗᖓ 

ᑲᓐᖑᓇᖅᑑᑎᑕᐅᔪᐃᓐᓇᐃᑦ.  ᑐᑭᓯᓇᓱᖕᓂᐅᔪᑦ, ᐅᕝᕙᓘᓐᓃᑦ ᖃᓄᖅ ᑭᐅᔭᐅᓚᐅᕐᒪᖔᖏᑦ 

ᓴᖅᑭᑕᐅᔪᓐᓇᓐᖏᑦᑐᑦ ᑭᓯᐊᓂ ᓇᓗᓇᓐᖏᑦᑎᐊᖅᑐᒃᑯᑦ ᐊᖏᕈᑕᐅᒃᐸᑕ 

ᓴᖅᑭᑕᐅᔪᓐᓇᖅᑎᑕᐅᒃᐸᑕᓗ ᒪᓕᒐᓕᐅᖅᑎᒧᑦ.  ᑕᐃᒪᓐᓇ ᐋᖅᑭᒃᓯᒪᑎᓪᓗᒍ 

ᒪᑐᐃᖓᑦᑎᐊᕐᓗᑕ ᐅᖃᖅᑕᐃᓕᒪᓐᖏᓪᓗᑕᓗ ᐅᖃᓪᓚᖃᑎᒌᒍᓐᓇᖅᑑᒃ ᒪᓕᒐᓕᐅᖅᑎ ᐊᒻᒪ 

ᓱᓕᑦᑎᐊᕐᓂᕐᒧᑦ ᑲᒥᓴᓇ.  

ᖃᐅᔨᓴᐃᔨᐅᓂᕐᒥᒃ ᐱᔭᒃᓴᖅᖃᕐᓂᖅ: ᐱᖁᔭᖅᑎᒍᑦ ᖃᐅᔨᓴᐃᓂᖅ 

ᐅᓂᒃᑳᓂ ᐊᕙᓂᒃᑲᓐᓂᖅ ᐅᖃᖅᑲᐅᒐᒪ, ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᓕᕆᐊᒃᓴᓪᓗᐊᑕᖓ 

ᖃᐅᔨᒪᔨᑕᕆᔭᐅᓂᖅ, ᑐᑭᓕᒃ ᒪᓕᒐᓕᐅᖅᑎᓂᒃ ᐃᑲᔪᕐᓗᓂ ᑐᑭᓯᐅᒪᓂᐊᕐᒪᑕ ᖃᓄᐃᑦᑐᓂᒃ 

ᐱᔭᒃᓴᖅᑖᖅᓯᒪᖕᒪᖔᖏᑦ ᐊᑐᕐᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᑐᑭᒧᐊᒃᑎᑦᑎᔨᐅᓗᓂ 

ᐃᒻᒥᒧᑦ ᐊᒡᕕᐊᕈᑎᖃᓕᕐᓂᐊᓐᖏᒻᒪᑦ ᐃᖅᑲᓇᐃᔮᓂ ᐃᒻᒥᒨᖓᔪᓪᓗ ᐱᔾᔪᑎᒋᓪᓗᒍ.  

ᓯᖁᒥᑦᑎᑦᑕᐃᓕᒪᓂᖅ ᑕᒪᓐᓇ ᑕᑯᓐᓇᓗᐊᕆᓲᕆᖕᒥᔭᖓ, ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᖃᐅᔨᓴᐃᔪᓐᓇᖅᑎᑕᐅᖕᒪᑦ ᐱᖁᔭᕐᔪᐊᖅᑎᒍᑦ, ᐃᓱᒪᓕᐅᕐᓗᓂᓗ ᒪᓕᒐᓕᐅᖅᑎ ᐱᖁᔭᕐᔪᐊᕐᒥᒃ 

ᓯᖁᒥᑦᑎᓚᐅᕐᒪᖔᖓ ᐅᕝᕙᓘᓐᓃᑦ ᐋᒃᑲ. 

ᒪᓕᒐᓕᐅᖅᑎ ᐸᓯᔭᐅᒃᐸᑦ ᖃᓄᐃᓕᐅᕐᓂᕐᓗᒐᓱᒋᔭᐅᓗᓂ (ᓲᕐᓗ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 

ᐃᓗᐊᓃᑦᑐᒥᒃ ᓇᓗᓇᐃᑦᑎᐊᖅᓯᒪᔪᒥᒃ ᓯᖁᒥᑦᑎᓂᕐᒥᒃ) ᐊᒻᒪ ᑖᓐᓇ ᐅᖃᐱᓘᑦ ᐱᔭᐅᒃᐸᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ, ᖃᐅᔨᓴᖅᑕᐅᓗᓂ ᐊᒻᒪ ᐅᓂᒃᑲᐅᓯᕆᔭᐅᓗᓂ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓖᑦ 36-45 ᐊᑐᕐᓗᒋᑦ.  ᑎᑎᖅᑲᑎᒍᑦ ᐅᖃᐱᓗᒡᕕᐅᓗᓂ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᐅᔨᓴᐃᓲᖑᕗᖅ, ᖄᒃᑲᓐᓂᖃᒍᓪᓗ ᖃᐅᔨᓴᐃᓂᕐᒥᒃ 

ᐱᒋᐊᖅᑎᑦᑎᔪᓐᓇᕆᓪᓗᓂ ᑲᒥᓴᓇ ᑐᓴᖅᑎᑕᐅᒃᐸᑦ ᐊᓯᐊᒍᖔᖅ.  ᑲᒥᓴᓇ ᐊᖏᔪᒥᒃ 

ᓴᓐᖏᓂᖅᑖᖅᑎᑕᐅᓯᒪᕗᖅ ᐱᖁᔭᕐᔪᐊᖅᑎᒍᑦ, ᐃᖅᑲᖅᑐᐃᕕᒃᑎᒍᑦ ᑎᑎᖅᑲᓂᒃ 

ᓴᖅᑭᑦᑎᖁᔨᔪᓐᓇᖅᖢᓂ, ᐅᐸᒋᐊᖃᓕᖅᑎᑦᑎᔪᓐᓇᖅᖢᓂᓗ ᐃᓄᖕᒥᒃ ᑐᒃᓯᕌᖃᕐᓗᓂᓗ 

ᑐᓴᐅᒪᔾᔪᑎᓂᒃ ᖃᐅᔨᓴᐃᓂᕐᒥᒍᑦ ᑐᑭᓯᒃᑲᓐᓂᐅᑎᓂᒃ ᐱᔭᕆᐊᖃᕈᓂ. 

ᑭᓇᑐᐃᓐᓇᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᖃᐅᔨᓴᐃᖁᔨᔪᓐᓇᖅᑐᖅ ᒪᓕᒐᓕᐅᖅᑎᒥᒃ 

ᐱᖁᔭᕐᔪᐊᕐᒥᒃ ᓯᖁᒥᑦᑎᓇᓱᒋᓐᓂᕈᓂ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᐅᖃᐱᓗᒡᒋᐅᒍᓂ ᐊᒻᒪ 

ᒪᓕᒐᓕᐅᖅᑎᒥᒃ ᖃᐅᔨᐃᖁᔨᓂᒃ ᑎᑎᖅᑲᑎᒎᖓᒋᐊᓖᑦ ᐊᒻᒪ ᐃᖅᑲᖅᑐᐃᕕᒃᑎᒍᑦ 

ᓱᓕᓂᐊᕐᓂᕋᐅᑎᓂᒃ ᐱᑕᖃᕐᓗᓂ.  ᑕᐃᒪᐃᑦᑕᕆᐊᖃᖅᑎᑕᐅᔪᖅ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 

ᐃᓗᐊᓃᑦᑐᑦ ᓈᓴᐅᑎᓖᑦ 36(2) ᐊᒻᒪ (3) ᐊᑐᕐᓗᒋᑦ. 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᖃᐅᔨᓴᐃᖁᔨᔪᓐᓇᓐᖏᓚᑦ.  ᑖᒃᑯᐊ ᖃᐅᔨᓴᐃᖁᔨᔪᓐᓇᓐᖏᑎᑕᑦ ᓇᓗᓇᐃᔭᖅᑕᐅᓯᒪᔪᑦ 

ᐱᖁᔭᕐᔪᐊᑉ ᐃᓗᐊᒍᑦ ᓈᓴᐅᑎᓕᒃ 36(1.1).  ᒪᓕᒐᓕᐅᕐᕕᒃ ᐱᖁᔨᕗᖔᖅᑎᒍᑦ, 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᑎᓕᓯᔪᓐᓇᖅᑐᑦ ᕿᒥᕐᕈᓇᒃᑕᐅᖁᔨᓗᑎᒃ.  ᓯᕗᓕᖅᑎ 

ᕿᒥᕐᕈᓇᒃᑕᐅᖁᔨᔪᓐᓇᖅᑐᖅ ᒥᓂᔅᑕᒥᒃ ᐱᔾᔪᑎᖃᕐᓗᓂ. 

ᖃᐅᔨᓴᐃᓂᖅᑕᖃᓕᒫᖅ ᐅᓂᒃᑳᓕᐅᖅᓯᒪᔪᖃᖅᐸᑦ ᐅᓂᒃᑳᑦ ᐅᖃᖅᑎᐅᑉ ᒪᓕᒐᓕᐅᕐᕕᖕᒧᑦ 

ᓴᖅᑭᖃᑦᑕᖅᑕᖏᑦ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ. 

ᐅᖃᐱᓗᒃᑐᖃᕐᓂᖅᐸᑦ ᐅᖃᐱᓗᒃᑐᖃᓐᖏᓐᓂᖅᐸᓪᓘᓐᓃᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᑎᑎᕋᕐᕕᐊᓄᑦ, ᑕᒪᒃᑯᐊ ᑲᓐᖑᓇᖅᑑᑎᑕᐅᔪᐃᓐᓇᐅᓂᐊᖅᑐᑦ ᑭᓯᐊᓂ ᐅᕝᕙᓘᓐᓃᑦ ᐅᓂᒃᑳᑦ 

ᐅᖃᐱᓘᑕᐅᓚᐅᖅᑐᓂᓐᖔᖅᐸᑕ ᐊᒻᒪ ᒪᓕᒐᓕᐅᕐᕕᒧᖕ ᓴᖅᑭᑕᐅᓗᓂ.  ᑕᐃᒪᐃᓕᖓᕗᖅ 

ᒐᕙᒪᒃᑯᓐᓄᑦ ᓱᒋᐊᕈᑎᒋᓕᕈᓐᓇᔾᔮᓐᖏᒻᒪᐅᒃ ᐊᑐᕐᓂᕐᓗᒐᓱᒡᓗᒍ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓂᓐᓂ, ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᐅᖃᐱᓘᑏᑦ 

ᐱᕙᓪᓕᐊᔾᔪᓯᖏᓐᓂᒃ ᐊᑐᖅᓯᒪᓐᖏᑦᑐᑦ ᒐᕙᒪᓕᕆᓂᕐᒧᑦ ᐊᑐᕐᓗᒍ, ᐅᕝᕙᓘᓐᓃᑦ ᐃᒻᒥᒧᑦ 

ᐱᕚᓪᓕᐅᑎᒋᓇᓱᒡᓗᒋᑦ, ᑕᐃᒪᐃᖃᑦᑕᖅᓯᒪᖕᒪᑕ ᐊᓯᑦᑎᓐᓂ ᒐᕙᒪᖃᕐᕕᐅᔪᓂ.  ᒪᓕᒐᓕᐅᖅᑏᑦ 

ᐅᐱᒋᑦᑎᐊᖅᑕᒃᑲ ᑕᒪᑐᒥᖓ ᐊᑐᑦᑎᐊᕐᒪᑕ ᐊᒻᒪ ᑕᐃᒪᐃᖏᓐᓇᖁᓪᓗᒋᑦ 

ᓂᕈᐊᖅᑕᐅᓯᒪᓂᓕᒫᖏᓐᓂ. 

ᐱᖁᔭᕐᔪᐊᖅᑎᒍᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᑦ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 24(2.1) ᐊᑐᕐᓗᒍ, ᖄᒃᑲᓐᓂᖃᒍᑦ ᑲᒥᓴᓇ 

ᐃᒪᐃᓕᐅᒃᑲᓐᓂᕆᐊᖃᖅᐳᖅ: 

   24(2.1).  ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᒪᒍᓂ ᐊᓯᖏᓐᓂᒃ ᐱᓕᕆᐊᖃᕈᓐᓇᖅᐳᖅ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᓈᒻᒪᓈᕋᓱᒋᒍᓂᒋᑦ ᑎᓕᔭᐅᓂᒃᑯᑦ ᒪᓕᒐᓕᐅᕐᕕᖕᒧᑦ ᐅᕝᕙᓘᓐᓃᑦ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

∙ ᒥᓂᔅᑕᐃᑦ ᐃᑲᔪᖅᑎᖏᑦ ᑎᑎᕋᖅᑎᖏᓪᓗ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᖄᒃᑲᓐᓂᐊᒍᑦ ᐱᔭᒃᓴᖅᑖᖅᑎᑦᑎᓯᒪᔪᖅ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒥᒃ ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᑦ ᒥᓂᔅᑕᖏᑦᑕ ᐊᑐᓂ ᐃᖅᑲᓇᐃᔭᖅᑎᖏᑦ, 

ᐆᒃᑑᑎᒋᓗᒋᑦ ᒥᓂᔅᑕᐃᑦ ᐃᑲᔪᖅᑎᖏᑦ ᐊᒻᒪ ᒥᓂᔅᑕᐃᑦ ᑎᑎᕋᖅᑎᖏᑦ. 

ᐊᓱᓂ ᒥᓂᔅᑕᐃᑦ ᐃᑲᔪᖅᑎᖏᑦ ᐊᒻᒪ ᑎᑎᕋᖅᑎᖏᑦ, ᐃᖅᑲᓇᐃᔭᓯᒋᐊᕐᕕᐊᓂ ᐱᒋᐊᕐᓗᒍ, 

ᐊᑎᓕᐅᕆᓲᖑᕗᑦ ᑳᓐᑐᕌᓂᒃ ᐊᑎᓕᐅᖃᑎᒋᓪᓗᒍ ᒥᓂᔅᑕᓂ ᐊᒻᒪ ᓄᓇᕗᑦ ᒐᕙᒪᒃᑯᑦ.  

ᐃᑦᑲᓇᐃᔮᖅᑖᓵᕐᓂᖓᓂ ᓇᓗᓇᐃᔭᖅᑕᐅᓯᒪᓲᖑᕗᑦ ᐱᓕᕆᐊᒃᓴᖏᑦ, ᑮᓇᐅᔾᔭᒃᓵᕆᓂᐊᖅᑕᖏᑦ 

ᐊᒻᒪ ᐊᓯᖏᑦ ᐃᑲᔫᑏᑦ, ᖄᒃᑲᓐᓂᖃᒍᑦ ᐃᓚᔭᐅᓯᒪᔪᑦ ᐃᒻᒥᒧᑦ 

ᐊᒡᕕᐊᕈᑎᖃᑐᐃᓐᓇᕆᐊᕐᓂᕐᒨᖓᔪᑦ.  ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᖅ 

ᐊᒡᕕᐃᕈᑎᖃᑐᐃᓐᓇᕆᐊᖃᕐᓂᕐᓗ ᐱᓪᓗᒍ, ᒥᓂᔅᑕᐅᑉ ᐃᑲᔪᖅᑎᐊ ᑎᑎᕋᖅᑎᖓᓘᓐᓃᑦ 

ᑲᓐᖑᓇᖅᑑᑎᑕᐅᔪᓂᒃ ᑎᑎᖅᑲᓂᒃ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᑐᓐᓂᖅᑯᑎᖃᕆᐊᓕᒃ 

ᐃᖅᑲᓇᐃᔭᓕᓵᕐᕕᖓᑕ ᐅᓪᓗᑦ 30 ᑐᖔᓂ (ᑭᖑᓂᐊᒍᓪᓗ ᑕᐃᒪᐃᒃᑲᓐᖤᕆᐊᖃᕈᓂ, 

ᓇᓗᓇᐃᔭᐃᓯᒪᓗᓂ ᐃᖅᑲᓇᐃᔭᖅᑎᐅᑉ ᐱᓯᓂᓯᓕᕆᓂᖓ, ᓇᖕᒥᓂᖃᖃᑕᐅᕝᕕᖏᑦ ᐊᒻᒪ 

ᐊᑭᓕᖅᓱᖅᑕᐅᓐᖏᓪᓗᓂ ᐃᖅᑲᓇᐃᔭᕐᓂᖓ ᐊᒻᒪ ᐊᓯᖏᑦ ᐱᓕᕆᐊᖏᑦ ᓄᓇᕗᑦ ᒐᕙᒪᒃᑯᑦ 

ᓯᓚᑖᓂ ᐊᒻᒪ ᐊᒃᑐᐃᑐᐃᓐᓇᕆᐊᓕᖕᓂᒃ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂᒃ 

ᑮᓇᐅᔭᖁᑎᖏᓐᓂᒡᓘᓐᓃᑦ.  ᑖᓐᓇ ᑳᓐᑐᕌᒃ ᐅᖃᖅᓯᒪᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᕿᒥᕐᕈᓇᖃᑦᑕᕐᓂᐊᕐᓗᓂ ᑎᑎᕋᓚᐅᖅᑕᖏᓐᓂᒃ ᐊᒻᒪ ᑎᓕᓯᓗᓂ ᐋᖅᑭᒋᐊᖅᑐᖃᕆᐊᖃᖅᐸᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᕐᓂᖓ ᐊᒡᕕᐊᕈᑎᖃᕋᓱᒋᔭᐅᓂᖓᓘᓐᓃᑦ ᐃᓱᒪᒋᓗᒍ. 

ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓚᐅᖅᑕᖓᓂ, ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ 

ᑲᓐᖑᓇᖅᑑᑎᑕᐅᔪᓂᒃ ᐅᓂᒃᑳᓂᒃ ᖃᐃᑦᑎᓚᐅᓐᖏᑦᑐᑦ, ᐊᒻᒪ/ᐅᕝᕙᓘᓐᓃᑦ 

ᑲᓐᖑᓇᖅᑐᒃᑰᕐᓗᑎᒃ ᐊᐱᕆᔪᖃᓚᐅᓐᖏᑦᑐᖅ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᖏᕈᑏᑦ 

ᑕᐃᒪᐃᑦᑕᕆᐊᖃᖅᑎᑦᑎᒐᓗᐊᖅᑎᓪᓗᒋᑦ.  ᐊᒻᒪᖄ ᑕᒪᓐᓇ ᐱᔮᖅᑯᒨᓐᖏᑦᑐᖅ ᑕᐃᒪᐃᑕᖅ, 

ᐊᒻᒪ ᒥᓂᔅᑕᐃᑦ ᐃᖅᑲᐃᑎᒋᐊᒃᑲᓐᓂᓚᐅᖅᖢᒋᑦ ᐃᖅᑲᓇᐃᔭᖅᑎᖏᑦ 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑕ ᑎᓕᓯᓂᒃᑯᑦ 

ᐱᓕᕆᐊᕆᔭᐅᖁᔭᖏᑦ 

ᐅᓂᒃᑳᓕᐅᕆᐊᖃᕐᓂᕐᒨᖓᔪᓂᒃ ᒪᓕᒋᐊᖃᕐᓂᖏᓐᓂᒃ ᐊᒻᒪ ᑐᓐᓂᖅᑯᑎᖃᕐᓗᑎᒃ 

ᐅᓂᒃᑳᓕᐊᕆᓯᒪᔭᒥᖕᓂᒃ. 

 ∙ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᖓᔪᖅᑲᐅᑏᑦ 

2014 ᓯᕗᓂᐊᓂ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᖓᔪᖅᑲᐅᑏᑦ (ᒥᓂᔅᑕᐃᑦ ᑐᖏᓕᖏᑦ ᐊᒻᒪ 

ᐊᓯᖏᑦ ᐊᖓᔪᖅᑲᐅᑏᑦ) ᐊᕐᕌᒍᑕᒫᖅ ᑲᓐᖑᓇᖅᑐᓂᒃ ᐅᓂᒃᑳᓕᐅᖃᑦᑕᕆᐊᖃᓚᐅᖅᑐᑦ 

ᓯᕗᓕᖅᑎᒧᑦ, ᐅᖃᖅᓯᒪᓗᑎᒡᓗ ᒫᓐᓇ ᐱᓯᓂᓯᖃᕐᓂᕐᒧᑦ ᖃᓄᐃᓕᐅᖃᑦᑕᕐᒪᖔᖏᑦ 

ᓇᖕᒥᓂᖃᖃᑕᐅᕝᕕᖃᕐᒪᖔᖏᓪᓗ, ᐅᕝᕙᓘᓐᓃᑦ ᕿᑐᕐᖏᐅᖅᑎᒃᓴᓂᒃ ᐋᖅᑭᒃᓯᓯᒪᖕᒪᖔᖏᑦ 

ᐃᒻᒥᒧᑦ ᐊᑲᐅᓐᖏᓕᐅᕈᑕᐅᓕᑐᐃᓐᓇᕆᐊᖃᖅᑐᓂᒃ, ᐊᒻᒪ ᐊᑭᓕᖅᓱᖅᑕᐅᓐᖏᖢᑎᒃ 

ᓄᓇᓕᖕᓂᓘᓐᓃᑦ ᑲᑎᒪᕕᐅᓂᖃᕐᒪᖔᖏᑦ ᐱᓯᓂᓯᖃᖃᑕᐅᖕᒪᖔᖏᓪᓗ 

ᐊᑭᓕᖅᓱᖅᑕᐅᓐᖏᖢᑎᒃ ᐃᖅᑲᓇᐃᔭᕐᕕᒋᔭᖏᓐᓂᒃ.  ᑕᕝᕙᓐᖓᑦ ᓯᕗᓕᖅᑎ ᓇᓗᓇᐃᖅᓯᕗᖅ 

ᓇᓕᐊᒃ ᐱᓕᕆᐊᕆᔭᖓ ᓇᖕᒥᓂᖃᖃᑕᐅᕝᕕᖓᓘᓐᓃᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᐅᖕᒪᖔᖓ 

ᐊᑐᕐᓗᒍ ᒐᕙᒪᒃᑯᓐᓂ ᐊᖓᔪᖅᑲᐅᑕᐅᖃᑕᐅᓂᖓ ᐱᓪᓗᒍ, ᐊᒻᒪ ᐊᐅᓚᔾᔭᐃᒋᐊᖃᖅᑐᖃᖅᐸᑦ 

ᑕᒪᓐᓇ ᐱᒋᐊᖅᑕᐅᓇᔭᖅᖢᓂ. 

2014−ᒥ, ᑕᐃᑲᓂ ᓯᕗᓕᖅᑎᐅᓚᐅᖅᑐᖅ, ᐲᑕ ᑕᑉᑑᓇ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᔪᓐᓇᕐᓂᖅᑖᖅᑎᑦᑎᖁᔨᓚᐅᖅᓯᒪᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇ ᑕᒪᑐᒥᖓ ᐱᓕᕆᐊᒥᒃ 

ᑎᒍᓯᖔᖁᓪᓗᒍ ᖄᒃᑲᓐᓂᐊᒍᑦ ᐱᔭᒃᓴᖅᑖᕆᓗᓂᐅᒃ ᐱᓪᓗᒋᑦ ᑕᐃᒃᑯᐊ ᑲᓐᖑᓇᖅᑑᑎᑕᐅᔪᑦ 

ᑎᑎᕋᖅᑕᐅᖃᑦᑕᖅᑐᑦ.  ᑕᐃᒪᓐᓇ ᑎᓕᔭᐅᓂᓂ ᒪᓕᒃᖢᒍ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᔪᓐᓇᕐᓂᖅᑖᖅᑎᑕᐅᓪᓗᑎᒃ ᓯᑎᐱᕆ 2014−ᒥ, ᓯᕗᓕᖅᑎ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᑎᓕᓯᔪᓐᓇᖅᑐᖅ ᕿᒥᕐᕈᓇᖁᓗᒍ ᖃᐅᔨᓴᐃᓗᓂᓗ ᑲᓐᖑᓇᖅᑑᑎᑕᐅᔪᓂᒃ ᑎᑎᕋᖅᑕᐅᓯᒪᔪᓂᒃ 

ᑐᓐᓂᖅᑯᑕᐅᓚᐅᖅᑐᓂᒃ ᓯᕗᓕᖅᑎᒧᑦ ᒐᕙᒪᒃᑯᓐᓂ ᐊᖓᔪᖅᑲᐅᑕᐅᔪᓂᑦ.  ᑖᒃᑯᐊ ᐊᑐᓂ 

ᕿᒥᕐᕈᓚᐅᕐᓗᓂᒋᑦ ᖃᐅᔨᓴᓚᐅᕐᓗᓂᒋᓪᓗ, ᓱᓕᑦᑎᐊᕐᓂᕐᒧᑦ ᑲᒥᓴᓇ ᑲᓐᖑᓇᖅᑑᑎᑦᑎᓗᓂ 

ᐃᓱᒫᓘᑎᑎᒃᓴᖃᕈᓂ ᐅᓐᓂᕐᓗᒐᔭᖅᑐᖅ. 

ᐊᕐᕌᒍᓂ ᐊᓂᒍᓵᓚᐅᖅᑐᓂ, ᐊᑎᓕᐅᖅᓯᒪᔪᓂᒃ ᒥᓂᔅᑕᐃᑦ ᑐᖏᓕᖏᓐᓂᓐᖔᖅᑐᓂᒃ 

ᒐᕙᒪᒃᑯᓪᓗ ᑎᒥᖁᑎᖏᑕ ᓂᐊᖁᕆᔭᖏᓐᓂᒃ ᐱᔪᒪᓚᐅᖅᑐᖓ ᐊᖅᑯᑎᒋᓪᓗᒍ ᒐᕙᒪᓕᕆᔨᒃᑯᑦ 

ᐱᓕᕆᕕᐊᑕ ᒥᓂᔅᑕᐅᑉ ᑐᖏᓕᐊ.  ᑕᐃᒃᑯᐊ ᐊᑎᓕᐅᖅᓯᒪᔪᑦ ᑲᓐᖑᓇᖅᑑᑎᑕᐅᔪᑦ ᑎᑎᖅᑲᑦ 

ᐱᓚᐅᖅᑕᒃᑲ 2021 ᐱᒋᐊᓕᓵᖅᑲᐅᑎᓪᓗᒍ ᐊᕐᕌᓂᓂᓴᕐᓂᒃ ᐅᓂᒃᑲᐅᓯᓖᑦ.  ᓄᕙᒡᔪᐊᕐᓇᖅ 19 

ᐱᔾᔪᑎᒋᓪᓗᒍ, ᑲᓐᖑᓇᖅᑑᑎᑕᐅᔪᑦ ᐅᓂᒃᑳᑦ ᖃᐃᑕᐅᔭᕆᐊᖃᕐᓂᖏᑦᑕ ᐃᓱᓕᕝᕕᐊ 

ᐅᖓᕙᕆᐊᓚᐅᖅᑕᕗᑦ ᐊᒻᒪ ᐃᓱᓕᑦᑕᕐᕕᓕᒫᖏᑦ ᑕᒪᓐᓇ ᐱᓕᕆᐊᕆᔭᐅᔭᕆᐊᓕᒃ 

ᑲᒪᒋᔭᐅᑦᑎᐊᖁᓪᓗᒍ.  ᐊᑐᓂ ᑖᒃᑯᐊ ᑎᑎᕋᖅᓯᒪᔪᑦ ᕿᒥᕐᕈᓇᓚᐅᖅᑕᒃᑲ ᐊᒻᒪ ᖃᐅᔨᓴᖅᖢᒋᑦ, 

ᕿᒥᕐᕈᓇᒃᖢᒋᑦ ᐊᒡᕕᐊᕈᑎᑕᖃᕐᒪᖔᖓ, ᐊᒡᕕᐊᕈᑎᖃᑐᐃᓐᓇᕆᐊᖃᕐᒪᖔᖓ ᐅᕝᕙᓘᓐᓃᑦ 

ᐃᒻᒥᒧᑦ ᐊᒡᕕᐊᕈᑎᑕᖃᕐᒪᖔᖓ.  ᑖᒃᑯᐊ ᕿᒥᕐᕈᓇᓚᐅᖅᖢᒋᑦ ᐃᓱᒫᓘᑎᒃᓴᓂᒃ 

ᑕᑯᓚᐅᓐᖏᑦᑐᖓ. 

∙ ᒪᓕᒐᓕᐅᕐᕕᐅᑉ ᐃᒻᒥᒃᑰᖅᑐᑦ ᑲᒪᔨᖏᑦ 

ᐊᒻᒪ 2014-ᒥ, ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᓯᒪᔪᑦ, 

ᒐᕙᒪᒃᑯᓐᓂ ᐊᖓᔪᖅᑲᐅᑕᐅᓂᖅᐹᑦ ᐊᔾᔨᒌᓂᒃ ᒪᓕᖃᑦᑕᖁᓪᓗᒋᑦ, ᒪᓕᒐᓕᐅᕐᕕᐅᑉ 

ᑎᑎᕋᖅᑎᐊ ᐊᒻᒪ ᑎᒪᓴᑦ ᒪᓕᒐᓕᐅᕐᕕᐅᑉ ᐃᒻᒥᒃᑰᖅᑐᑦ ᑲᒪᔨᖏᑦ (ᐅᖃᐅᓯᓕᕆᓂᕐᒧᑦ ᑲᒥᓴᓇ, 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, 

ᐊᒻᒪ ᓂᕈᐊᖅᑐᓕᕆᔨ) ᑐᓂᓯᖃᑦᑕᕆᐊᖃᓕᓚᐅᖅᑐᑦ ᑲᓐᖑᓇᖅᑑᑎᑕᐅᔪᓂᒃ ᐅᖃᐅᓯᖅᑕᓂᒃ 

(ᐱᔾᔪᑎᓕᖕᓂᒃ ᐱᖁᑎᖏᑦᑕ ᒥᒃᓵᓅᖓᔪᓂᒃ, ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ, ᓇᑭᑦ ᑮᓇᐅᔭᓂᒃ 

ᐃᓯᕐᕕᐅᕙᓪᓕᐊᖕᒪᖔᖏᑦ, ᓄᓇᕗᑦ ᒐᕙᒪᒃᑯᓐᓄᑦ ᑳᓐᑐᕌᑦ ᐊᒻᒪ ᐊᓯᖏᑦ ᐃᖅᑲᓇᐃᔮᒥᑕ 

ᓯᓚᑖᓃᑦᑐᑦ ᑭᓲᖕᒪᖔᖏᑦ) ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᑎᑎᖅᑲᑦ ᕿᒥᕐᕈᓇᒍᓐᓇᕐᓂᐊᕐᒪᒋᑦ.  

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᑎᓕᓯᓚᐅᖅᓯᒪᔪᑦ ᐊᒻᒪ 

ᐃᓱᒫᓘᑎᖃᕈᓂ ᐅᖃᐅᓯᕆᓂᐊᖁᓪᓗᒋᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  ᑖᒃᑯᐊ 

ᑲᓐᖑᓇᖅᑑᑎᑕᐅᔪᑦ ᑎᑎᖅᑲᑦ ᐊᔾᔨᖃᕋᓗᒃᑐᑦ ᒪᓕᒐᓕᐅᖅᑎᓄᑦ ᑎᑎᕋᖅᑕᐅᖃᑦᑕᖅᑐᓂᒃ 

ᒪᓕᒃᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ. 

ᑖᒃᑯᐊ ᑲᓐᖑᓇᖅᑑᑎᑕᐅᔪᑦ ᐊᕐᕌᒍᑕᒫᖅ ᑎᑎᕋᖅᑕᐅᖃᑦᑕᖅᑐᑦ ᐱᓚᐅᖅᑕᒃᑲ ᑖᒃᑯᓇᓐᖓᓕᒫᖅ 

ᔭᓄᐊᕆ 29. 2021 ᑐᖔᓂ, ᓇᓗᓇᐃᔭᐃᓯᒪᓪᓗᑎᒡᓗ ᖃᓄᐃᓕᐅᖃᑦᑕᓚᐅᕐᓂᖏᓐᓂᒃ 

ᑮᓇᐅᔭᓕᐊᖏᓪᓗ ᖃᓄᐃᓕᐅᕐᒪᖔᖏᑦ ᐊᕐᕌᓂᐅᓚᐅᖅᑐᖅ.  ᑖᒃᑯᐊ ᑎᑎᖅᑲᑦ 

ᐃᓚᖃᓚᐅᖅᑐᑦ ᑎᒃᑯᐊᖅᑕᐅᓵᓚᐅᖅᑑᑉ ᑲᒪᔨᒥᓐᖔᖅᑐᑦ − ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ.  ᑕᒪᒃᑯᐊᓕᒫᖅ ᑎᑎᕋᖅᑕᖏᑦ ᕿᒥᕐᕈᓇᒃᑲᒃᑭᑦ 

ᐃᓱᒫᓘᑎᒃᓴᓂᒃ ᑕᑯᓚᐅᓐᖏᑦᑐᖓ.  ᑎᑎᕋᖅᑕᕕᓃᑦ ᕿᒥᕐᕈᓇᓚᐅᖅᖢᒋᑦ ᑐᑭᓯᔭᒃᑲ 

ᐅᓂᒃᑲᐅᓯᕆᓚᐅᖅᑕᒃᑲ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᖅᑯᑎᒋᓪᓗᒍ ᒪᓕᒐᓕᐅᕐᕕᖕᒧᑦ 

ᐅᖃᖅᑎ. 

 

 

 

 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᑕᖅᑲᒃᑯᓇᓐᖓᑦ ᐊᐱᕆᔭᐅᓚᐅᖃᑦᑕᖅᓯᒪᔪᖓ 

ᐱᔾᔪᑎᓕᖕᓂ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ ᒥᒃᓵᓅᖓᔪᓂᒃ ᐊᒻᒪ ᖃᓄᐃᑦᑐᓂᒃ 

ᐃᖅᑲᓇᐃᔮᒃᓴᖃᕐᒪᖔᕐᒪ ᐊᒻᒪ ᐊᐱᕆᔭᐅᖃᑦᑕᖅᓯᒪᓪᓗᖓ ᒐᕙᒪᒃᑯᑦ ᐱᓕᕆᕝᕕᖏᓐᓂ.  

ᑲᓐᖑᓇᖅᑑᑎᑦᑎᔭᕆᐊᖃᕐᓂᖅ ᑕᐃᖅᑲᐅᔭᕐᒪ ᑐᓐᖓᕕᖏᑦ ᐱᔾᔪᑎᒋᓪᓗᒋᑦ ᐅᑯᓇᓂ ᐅᓂᒃᑳᓂ 

ᐅᖃᐅᓯᕆᖅᑲᐅᔭᑎᑐᑦ, ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᖃᑦᑕᓚᐅᖅᑐᖓ ᐊᒻᒪ 

ᐃᑲᔪᖃᑦᑕᖅᓯᒪᓪᓗᖓ ᓈᒻᒪᓈᕆᐊᖅᑐᓂᒃ. 

ᓱᓕ ᑐᑭᓯᓂᕐᓗᒃᑕᐅᖃᑦᑕᖅᓯᒪᕗᒍᑦ ᓇᓂ ᐱᔪᓐᓇᕐᓂᖃᕐᓂᕐᒥᒃ ᐱᔾᔪᑎᓕᖕᓂᒃ ᐊᒻᒪ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᖃᓄᐃᓕᐅᖃᑦᑕᕐᓂᖏᑦ.  ᑐᑭᓯᓇᖅᖢᓂ, ᐃᓱᒪᒡᒍᖕᒪᑕ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᓐᓇᕐᓂᖃᕋᓱᒋᔭᐅᓪᓗᓂ ᓴᓐᖏᓂᖃᕋᓱᒋᔭᐅᓪᓗᓂᓗ 

ᖃᐅᔨᓴᐃᔪᓐᓇᕐᓂᕐᒥᒃ ᐅᖃᐱᓘᑕᐅᔪᒥᒃ ᐃᓱᒫᓘᑕᐅᔪᒥᒡᓘᓐᓃᑦ ᐱᔾᔪᑎᓕᖕᓂᒃ ᒪᓕᒐᓕᐅᕐᕕᖕᒧᑦ 

ᓂᕈᐊᖅᑕᐅᓯᒪᔫᑉ ᖃᓄᐃᓕᐅᕐᓂᖓ ᐃᖅᑲᓇᐃᔮᖓ ᐱᓪᓗᒍ.  ᑕᐃᒪᐃᒃᑲᓗᐊᖅᑎᓪᓗᒍ, 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔪᓐᓇᕐᓂᖅᑖᕆᓯᒪᔭᖏᑦ ᑐᕌᖓᓗᐊᖅᑐᑦ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᕐᒥ ᓇᓗᓇᐃᖅᑕᐅᓯᒪᔪᓄᑦ.  ᐅᑯᐊᖑᕗᑦ ᑮᓇᐅᔭᓕᕆᓂᕐᒨᖓᔪᑦ 

 

ᑕᖅᑲᒃᑯᓇᓐᖓᑦ ᐊᐱᖅᑯᑕᐅᓚᐅᖅᑐᑦ 

ᓴᖅᑭᑕᐅᔭᕆᐊᖃᕐᓂᖏᑦ, ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᑐᕌᖓᔪᑦ, ᒪᓕᒐᓕᐅᖅᑎᐅᓂᖅ 

ᐊᑐᕐᓗᒍ ᐊᓯᕈᐃᓇᓱᖕᓂᖅ ᐃᓱᒪᓕᐅᕈᑕᐅᔪᓂᒃ ᐱᕙᓪᓕᐊᔾᔪᓯᐅᔪᓂᒡᓘᓐᓃᑦ ᐊᓯᖏᓐᓄᑦ 

ᑎᒥᐅᔪᓄᑦ, ᓲᕐᓗ ᐃᖅᑲᖅᑐᐃᕖᑦ ᐃᖅᑲᖅᑐᐃᕕᒃᑎᑐᓪᓘᓐᓃᑦ ᐊᐅᓚᐅᓯᓖᑦ ᑎᒥᐅᔪᑦ, 

ᓴᖅᑭᑦᑎᓐᖏᓪᓗᓂ ᐊᑐᓐᖏᓪᓗᓂᓘᓐᓃᑦ ᐃᖅᑲᓇᐃᔮᕐᒥᒍᑦ ᑐᓴᖅᑕᕕᓂᕐᓂᒃ 

ᐱᕚᓪᓕᐅᑕᐅᓂᐊᕐᓗᓂ ᒪᓕᒐᓕᐅᖅᑎᒧᑦ, ᐃᓚᔮᖏᓐᓄᑦ ᐃᖅᑲᓇᐃᔭᖃᑎᒋᖃᑦᑕᖅᑕᖏᓐᓄᓪᓗ, 

ᐊᓯᒥᒃ ᐱᕚᓪᓕᖅᑎᑦᑎᓇᓱᖕᓂᖅ ᐊᑭᓕᖅᑕᐅᓗᓂ ᐊᓯᒥᒃ ᐱᔾᔪᑎᖃᕐᓗᓂ.  ᐱᔪᓐᓇᕐᓂᖃᕐᕕᐅᑉ 

ᐃᓗᐊᓂ (ᓄᓇᑦᓯᐊᖅ), ᒪᓕᒐᓕᐅᖅᑏᑦ ᐱᔭᒃᓴᖅᑖᕆᓯᒪᔭᖏᑦ ᓱᓕᓂᐊᕐᓂᕋᐅᒃᑯᑦ 

ᐃᓚᓕᐅᔾᔭᐅᓯᒪᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᓐᓂᑦ 

(ᑕᐃᒪᐃᒃᑲᓗᐊᖅᑎᓪᓗᒍᓗ ᕿᒥᕐᕈᓂᐅᑉ ᐱᕙᓪᓕᐊᔾᔪᓯᖓ ᐃᓱᒪᓕᐅᕈᑎᖃᕐᓂᕐᓗ 

ᐊᔾᔨᒋᓐᖏᐊᕐᔪᒃᖢᓂᐅᒃ ᓄᓇᕗᒻᒥᐅᓂᑦ).  ᐊᓯᓕᒫᑦ ᒐᕙᒪᖃᕐᕖᑦ ᐊᐅᓚᓂᖃᖅᐳᑦ 

ᐱᕙᓪᓕᐊᔾᔪᓯᖃᖅᖢᑎᒃ ᓄᓇᕗᒻᒥᐅᑦ ᐱᕙᓪᓕᐊᔾᔪᓯᖏᑦᑕ ᐊᔾᔨᖏᓐᓂᒃ ᐊᑐᖅᖢᑎᒃ.  

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔪᓐᓇᕐᓂᖅᑖᕐᕕᒋᔮᑕ ᐊᖏᒡᓕᒋᐊᖅᑕᐅᓂᖓ ᐱᔭᕐᓂᓐᖏᑦᑐᖅ, 

ᐃᑲᔫᑎᒃᓴᖃᐅᖅᖢᓂ ᐊᒻᒪ ᐃᑲᔫᑕᐅᓐᖏᑦᑐᖁᑎᖃᐅᖅᖢᓂ.  ᑕᒪᒃᑯᐊᓕᒫᑦ ᒪᓕᒐᓕᐅᖅᑎᓄᑦ 

ᕿᒥᕐᕈᓇᒃᑕᐅᑦᑎᐊᕆᐊᓖᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐸᑕ ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᔭᕆᐊᖃᕐᓂᖓᓂᒃ ᐊᒻᒪ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔪᓐᓇᕐᓂᖅᑖᕐᕕᒋᔭᖓ 

ᐊᖏᒡᓕᒋᐊᖅᑕᐅᔪᒪᓐᓂᖅᐸᑦ.  

 

 

 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 24(2) ᐃᒪᓐᓇ ᐅᖃᖅᓯᒪᔪᖅ: 

   24(2). ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖏᑦ ᓇᓗᓇᐃᖅᑕᐅᓯᒪᕗᑦ ᐅᑯᑎᒎᓇᖅ 

ᐱᖁᔭᕐᔪᐊᖅᑎᒍᑦ ᐊᒻᒪ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᖏᑦ ᑎᓕᔭᐅᓂᒃᑯᑦ 

ᓇᓗᓇᐃᖅᑕᐅᓯᒪᒋᕗᑦ ᐊᓯᖏᑎᒍᑦ ᐱᖁᔭᕐᔪᐊᖅᑎᒍᑦ. 

ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥ, ᒪᓕᒐᓕᐅᖅᑏᑦ ᓴᖅᑭᑦᑎᓚᐅᖅᓯᒪᔪᑦ “ᐊᓯᐊᒎᕐᓂᐅᑉ 

ᐱᕙᓪᓕᐊᔾᔪᓯᖏᓐᓂᒃ”, ᓲᕐᓗ ᐃᓄᒃ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ 

ᓯᖁᒥᑦᑎᓐᓂᖅᐸᑦ (ᐆᒃᑑᑎᒋᓗᒍ, ᓂᕈᐊᖅᑐᓕᕆᔨᒧᑦ ᑐᓂᓯᓐᖏᓐᓂᖅᐸᑦ ᑮᓇᐅᔭᑦ 

ᐅᓂᒃᑳᖏᓐᓂᒃ) ᐃᖅᑲᖅᑐᐃᕕᒃᑎᒎᓐᖏᑦᑐᓐᓇᖅᑐᑦ ᓯᖁᒥᑕᖓᑕ ᒥᑭᓐᓂᖅᓴᐅᓂᖓ ᐱᓪᓗᒍ.  

ᐃᖅᑲᖅᑐᐃᕕᒃᑎᒎᓐᖏᑦᑐᓐᓇᖅᑐᖅ ᐃᓱᒪᖅᓱᕐᓗᓂ ᐊᑎᓕᐅᖃᑎᖃᖅᐸᑦ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒥᒃ ᒪᓕᖕᓂᐊᕐᓂᕋᕐᓂᕐᒧᑦ ᐊᖏᕈᑎᓂᒃ. 

ᒪᓕᒐᓕᐅᕐᕕᖕᒧᑦ ᑕᒪᓐᓇ ᐱᔭᒃᓴᖅ ᑐᓐᓂᖅᑯᑕᐅᓯᒪᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ, ᐊᒻᒪ 

ᐊᒃᑐᐃᓂᖃᓐᖏᖢᓂ, ᐃᓚᒋᔭᐅᓐᖏᖢᓂ ᐅᐃᒍᒋᔭᐅᓐᖏᖢᓂᓗ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

 

ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 

ᐱᔭᒃᓴᖅᑖᓪᓗᐊᑕᖏᓐᓄᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ, ᐅᑯᑎᒎᓇᖅ ᐅᓂᒃᑳᑎᒍᑦ 

ᐅᖃᐅᓯᕆᖅᑲᐅᔭᑎᑐᑦ. 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ ᐱᔭᕇᖅᓯᒪᓐᖏᑦᑐᖅᑕᖃᓐᖏᑦᑐᖅ 

ᑲᒪᒋᔭᐅᔭᕆᐊᓕᖕᓂᒃ. 

ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ ᓯᖁᒥᑦᑎᓂᖅ ᑕᒪᓐᓇ ᐃᓱᒪᒋᔭᓪᓗ 

ᐊᑑᑎᖃᑦᑎᐊᖅᑐᖅ ᑭᓯᐊᓂᓗ ᑲᒪᒋᔭᕆᐊᖓ ᐱᔭᕐᓂᓐᖏᑦᑑᖃᑦᑕᖅᑐᖅ.  ᒪᓕᖕᓂᐊᕐᓂᕐᒧᑦ 

ᐊᖏᕈᑏᑦ ᐃᓗᓕᖃᓲᖑᕗᖅ ᓱᓕᓂᑦᑎᐊᕐᓂᕐᒧᑦ ᑲᒥᓴᓇᐅᑉ ᐊᑐᖅᑕᐅᔭᕆᐊᖃᕋᓱᒋᔭᖏᓐᓂᒃ 

ᓴᖅᑭᔮᒃᑲᓐᓂᖁᓪᓗᒍ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ, ᐅᕝᕙᓘᓐᓃᑦ 

ᒪᓕᒃᑕᐅᔭᕆᐊᖃᕐᓂᖓ.  ᐃᓚᖃᕆᐊᓕᒃ ᑖᔅᓱᒪ ᓯᖁᒥᑦᑎᔫᑉ ᐅᖃᐅᓯᖏᓐᓂᒃ ᐅᖃᖅᓯᒪᓗᓂ ᐄ 

ᑲᒪᒋᔭᕆᐊᖃᖅᑕᕋ ᐱᖁᔭᕐᔪᐊᒃᑰᖅᑐᖅ ᑭᑭᑕᒃᑲᓘᓐᓃᑦ ᓯᖁᒥᑦᑎᔾᔪᑎᒋᔭᒃᑲ (ᓈᓴᐅᑎᓕᒃ 231 

(6) ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ).  ᐊᓯᖏᓐᓂᒃ ᐃᓗᓕᖃᐅᑐᐃᓐᓇᕆᐊᓖᒃ 

ᒪᓕᒃᑕᐅᔭᕆᐊᓕᖕᓂᒃ, ᓲᕐᓗ ᑕᖅᑲᐅᖓ ᑭᒃᑯᓐᓄᓪᓗᑭᐊᖅ ᒪᒥᐊᓐᓂᖅ, ᓄᓇᓖᑦ ᐃᓗᐊᓂ 

ᐊᑭᓕᖅᓱᖅᑕᐅᓐᖏᓪᓗᓂ ᐃᖅᑲᓇᐃᔭᕐᓂᖅ, ᐃᓗᐃᒃᑲᓂᒃ ᑮᓇᐅᔭᓂᒃ ᐊᑭᓖᓂᖅ, 

ᓇᓕᐊᑐᐃᓐᓇᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᓈᒻᒪᒐᓱᒋᔭᖏᑦ ᖃᓄᐃᓐᓂᐅᓚᐅᖅᑐᖅ ᒪᓕᒡᓗᒍ 

ᐊᑐᖅᑕᐅᔭᕆᐊᓕᒃ.  ᑕᐃᒪᐃᑦᑐᑦ ᐊᖏᕈᑏᑦ ᐃᒡᓗᕙᓗᐊᔾᔭᐃᒃᑯᑕᐅᕙᒃᐳᑦ ᑐᑭᖃᑦᑎᐊᕐᓗᑎᒃ 

ᐊᑑᑎᖃᑦᑎᐊᕐᓗᑎᒡᓗ. 

 

 

 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓪᓗᖓ ᓄᓇᕗᒻᒧᑦ, ᑲᓇᑕᓕᒫᒥ ᑲᒥᓴᓇᐅᖃᑎᒃᑲ ᐊᔾᔨᐸᓗᖏᓐᓂᒃ 

ᐃᖅᑲᓇᐃᔮᓖᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᖃᑕᐅᔪᖓ ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ, 

ᑲᓇᑕᒥ ᐊᕕᒃᑐᖅᓯᒪᔪᓂ, ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᓕᐅᕐᕕᒡᔪᐊᖓᓂ ᐃᑦᑐᐃᓪᓗ 

ᑲᑎᒪᕕᖏᓐᓂ.  ᑖᒃᑯᐊ ᑕᐃᔭᐅᔪᑦ ᑲᓇᑕᒥ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ 

ᑲᑐᔾᔨᖃᑎᒌᓂᒃ, ᐅᕝᕙᓘᓐᓃᑦ CCOIN ᓇᐃᒡᓕᑎᕐᓗᒍ.  ᑖᒃᑯᐊ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᐃᑦ, ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒥᓴᓇᐃᑦ ᐊᒻᒪ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐃᑦ ᐊᕐᕌᒍᑕᒫᖅ ᑲᑎᒪᕐᔪᐊᒡᒍᔪᑦ, ᓯᑎᐱᕆᒥᐅᒡᒍᔪᖅ, ᐊᒻᒪ ᐊᕐᕌᒎ 

ᐃᓗᐊᓂ ᐅᖃᖃᑎᒌᖃᑦᑕᖅᖢᑎᒃ ᑕᐅᖅᓰᖃᑎᒌᒍᓐᓇᕐᓂᐊᕋᒥᒃ ᐊᑐᖅᓯᒪᔭᒥᖕᓂᒃ, 

ᐱᔭᕐᓂᓐᖏᑦᑐᖁᑎᒥᖕᓂᒃ ᖃᓄᕐᓗ ᐱᐅᓂᖅᐹᓂᒃ ᐱᐅᓯᖃᕐᓂᖅ ᐊᑲᐅᓛᖑᖕᒪᖔᖓ 

ᐃᑲᔪᖃᑎᒌᒃᖢᑎᒃ ᐱᔭᒃᓴᖅᑖᕆᓯᒪᔭᒥᓂᒃ ᐱᔾᔪᑎᖃᖅᖢᑎᒃ.  ᑕᒪᑐᒪᓂ ᐊᕐᕌᒍᒥ, ᓯᑎᐱᕆ 

2020−ᒥ ᐊᒻᒪ ᒫᔾᔨ 2021-ᒥ ᑲᑎᒪᓂᖃᓚᐅᖅᑐᒍᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᔪᓂᒃ 

ᐊᑐᖅᖢᑕ.  ᐊᕐᕌᒍᑕᒫᖅᓯᐅᑦ ᑲᑎᒪᓂᐅᑉ ᖄᒃᑲᓐᓂᐊᒍᑦ, ᑲᒥᓴᓇᐃᑦ ᐊᒥᖅᑳᖃᑎᒌᖃᑦᑕᖅᑐᑦ 

ᐅᓂᒃᑳᓕᐊᒥᓂᒃ ᐃᓱᒪᓕᐅᕈᑎᒋᓯᒪᔭᕕᓂᕐᒥᓂᒡᓗ ᒐᕙᒪᖃᕐᕕᖕᒥ ᐃᖅᑲᓇᐃᔭᕐᕕᒋᔭᒥᓂᑦ.  

ᖃᕆᓴᐅᔭᒃᑰᖅᑎᑕᐅᓯᒪᔪᑦ ᑖᒃᑯᓄᖓ ᑎᒥᓐᖑᖅᑎᑕᐅᓯᒪᔪᓄᑦ ᐃᓱᒪᓕᐅᕈᑎᕕᓃᑦ ᐊᒻᒪ 

ᐸᐸᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖓᓐᓂ ᑎᑎᕋᕐᕕᒋᔭᐅᔪᒥ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ 

 

ᑲᒥᓴᓇᐅᖃᑎᓐᓂᒃ ᐃᖅᑲᓇᐃᔭᖃᑎᖃᖃᑦᑕᕐᓂᒃᑲ 

ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᓪᓗ ᑲᒥᓴᓇᒧᑦ.  ᑖᓐᓇ ᖃᕆᓴᐅᔭᒃᑰᖅᑎᑕᐅᔪᖅ ᐊᑐᖃᑦᑕᖅᓯᒪᔭᕋ 

ᐅᖃᐅᔾᔨᑦᑎᐊᖃᑦᑕᕈᓐᓇᕐᓂᐊᕋᒪ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐃᓚᒋᔭᐅᖃᑕᐅᔪᓂᒃ.  

ᐃᑲᔪᖅᑕᐅᒃᑲᓐᓂᖃᑦᑕᖅᓯᒪᔪᖓ ᐅᖃᐅᔾᔪᖅᑕᐅᓂᒃᑯᑦ ᑕᑯᓐᓇᖅᑕᖏᑎᒍᓪᓗ 

ᖃᓅᔭᕆᐊᖃᕐᒪᖔᕐᒪ ᑖᒃᑯᓇᓐᖓᑦ ᐊᕕᒃᑐᖅᓯᒪᔪᓂ, ᐅᑭᐅᖅᑕᖅᑐᒥ ᐊᒻᒪ ᑲᓇᑕᐅᑉ 

ᒐᕙᒪᒃᑯᓐᓂ ᑲᒥᓴᓇᐅᔪᓂ, ᐃᒻᒥᓂᒃ ᐃᓱᒪᒋᓇᑎᒃ ᐃᑲᔪᖃᑦᑕᕐᒪᑕ ᐱᓕᒻᒪᒃᓯᒪᓂᕐᒥᒍᑦ 

ᖃᐅᔨᒪᓂᕐᒥᒍᓪᓗ.  ᑕᒪᓐᓇ ᓇᓗᓇᐃᕈᒪᔭᕋ ᑕᐃᒪᓐᖓᓕᒫᖅ ᐃᑲᔪᖅᑕᐅᖃᑦᑕᕐᓂᕋ 

ᐱᔭᒃᓴᖅᑖᕆ ᐱᓪᓗᒋᑦ. 

 

 

 

 

ᑕᐃᒫᑐᐃᓐᓇᖅ ᐊᕐᕌᒍᑦ ᐊᓂᒍᖅᑐᓂ, ᐱᓗᐊᕐᓗᒍ ᒪᓕᒐᓕᐅᕐᕕᖕᒥ ᑎᑎᕋᖅᑎᐅᑉ ᑎᑎᕋᕐᕕᐊ, 

ᐊᒃᓱᐊᓗᒃ ᐃᑲᔪᖅᑕᐅᖃᑦᑕᖅᓯᒪᔪᒍᑦ ᐃᑲᔪᖅᓱᖅᑕᐅᖃᑦᑕᖅᓯᒪᔪᒍᓪᓗ.  ᖁᔭᓕᓂᐊᓗᒐ 

ᓇᓗᓇᐃᕈᒪᔭᕋ ᐱᕕᖃᖅᑎᑕᐅᓐᖑᐊᑕᖅᓯᓐᓇᖃᑦᑕᕋᒪ ᐃᑲᔪᖅᑕᐅᖃᑦᑕᕋᒪᓗ ᐃᓱᒪᐃᓐᓇᖅ.  

ᑕᐃᒪᓐᓇ ᐃᑲᔪᖅᑕᐅᑎᒋᓪᓗᓂ ᐱᔭᒃᓴᖅᑖᕆᓯᒪᔭᒃᑲ ᐃᖅᑲᓇᐃᕈᓐᓇᖃᑦᑕᖅᓯᒪᔭᒃᑲ 

ᓇᐅᒃᑯᑐᐃᓐᓇᖅ. 

 

ᐅᐱᖢᖓ ᑐᓐᓂᖅᑯᑎᒋᔭᒃᑲ, 

 

ᑲᑕᕆ ᕋ. ᐲᑐᓴᓐ, Q.C. 

ᓱᓕᑦᑎᐊᕐᓂᕐᒧᑦ ᑲᒥᓴᓇ 

 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑏᑦ ᐊᒻᒪ ᓱᓇᒃᑯᑖᖏᑦ 


